
Tema mësimore nr.1: Vetitë kryesore të materialeve të ndërtimit

 1.1 Njohuri të përgjithshme të materialeve të ndërtimit

Të gjitha materialet dhe strukturat e ndërtimit u nënshtrohen veprimit të ngarkesave të 
ndryshme si dhe mjedisit rrethues. Ngarkesat shkaktojnë deformime dhe nderje, prandaj 
projektimi i veprave dhe i objekteve kërkon përcaktimin e karakteristikave e vetive te sakta të 
rezistencës dhe të deformimit të materialeve që përdoren ,të cilat, emërtohen veti mekanike. 
Përveç rezistencës, materialet e ndërtimit duhet të kenë qëndrueshmëri, d.m.th të jenë në 
gjendje t’u rezistojnë veprimeve fizike e kimike të mjedisit.

 1.2  Klasifikimi i materialeve të ndërtimit 

Nisur nga kushtet e punës në një konstruksion, materialet e ndërtimit mund të klasifikohen në 
dy grupe.
1.Në grupin e parë bëjnë pjesë materialet që përdoren për ndërtimin e konsruksioneve 
mbajtëse: mterialet prej gurësh natyrorë dhe materiale prej guri artificial: a)që fitohen nga 
materialet lidhëse pa pjekje (betonet, llaçet e ndërtimit etj) b) që fitohen nga pjekja e lëndëve 
të para ( prodhimet qeramike, xhami etj); metalet(çeliku, giza, alumini etj), plasmaset me 
aftësi mbajtëse; lenda e drurit etj.
2.Në grupin e dytë bëjnë pjesë materialet e ndërtimit me kërkesa të veçanta që shërbejnë për 
mbrojtjen e konstruksioneve nga ndikimi i mjediseve të dëmshme.

 1.3 Vetitë kryesore të  materialeve të ndërtimit

Vetitë kryesore  të  materialeve të  ndërtimit janë: vetitë fizike, vetitë mekanike, vetitë kimike 
dhe vetitë fiziko-kimike.
Vetitë fizike karakterizojnë veçoritë e gjëndjes fizike të materialit si dendësinë, masën 
vëllimore ose, përcaktojnë lidhjet e materialit me proceset e ndryshme fizike si 
depërtushmërinë e ujit, me kalimin e nxehtësisë etj. 
Vetitë mekanike në shumicën e rasteve, përcaktojnë aftësitë e materialeve për t’u rezistuar 
veprimeve të forcave të jashtme mekanike që shkaktojnë shtypjen, tërheqjen, përkuljen, 
pëedredhjen, prerjen dhe fërkimin.
Vetitë kimike karakterizojnë aftësitë e materialit për t’u qëndruar ndryshimeve kimike që 
shkaktojnë lëndët, me të cilat materiali bie në kontakt. 
Vetitë fiziko-kimike do të trajtohen në lidhje me dy karakteristika: me shkallën e lartë te 
grimcimit të pjesëzave të ngurta dhe sipërfaqen specifike të materialeve në gjëndje të bluar.
Vetitë e materialeve të ndërtimit vlersohen nga një sërë treguesish, të cilët, përcaktohen 
nëpërmjet provave laboratorike, në përputhje me kërkesat teknike të standarteve dhe të 
kushteve teknike.

 1.4 Llojet e materialeve

Materialet me interes teknologjik ndahen në tre klasa kryesore:

 Materiale metalike
 Materialet polimere
 Materialet qeramike

Materialet metalik janë substance  inorganike, të përbëra nga një ose më shumë elemente 
metalike, që, mund të përmbajnë edhe ndonjë element jometalik. Elementët kryesor  metalik 
me përdorim industrial janë: hekuri, alumini, bakri, nikeli, kromi, titani, etj. Elementët jo 
metalik kryesor që mund të hyjnë ne lidhje metalike jane: karboni, azoti.
Metalet në përgjithësi janë përcjellës të mirë termik dhe elektrikë. Shumë metale dhe lidhje të 
tyre janë relativisht të qëndrushëm ndaj ngarkesave mekanike, por ndërkohë dhe deformohen 
në temperaturën e mjedisit.
Materialet polimere janë të ndërtuara nga një zinxhir i gjatë ose rrjeta të molekulave 
organike që përmbajnë karbon. Rezistenca dhe deformimi i materialeve polimere ndryshon 
nga një material në tjetrin ,për shkak të strukturës së tyre të brendshme. Polimerët në 
përgjithësi e përcjellin keq elektricitetin, madje disa prej tyre janë izolatorë të mirë dhe 
përdoren si izolatorë elektrik. Materialet polimerë kanë dendësi te ulët dhe temperaturë të ulët 
të zbutjes e të dekompozimit.
Materialet qeramike janë materiale inorganike të përbërë nga element metalikë dhe jo 
metalikë të lidhura kimikisht ndërmjet tyre. Pjesa më e madhe e materialeve qeramike 
zotëron fortësi të lartë, rezistencë në temperature te larta, por kanë prirjen të jenë të thyeshëm. 
Së fundmi, janë zhvilluar materiale të reja qeramike për aplikime të karakterizuara nga 
densiteti i vogël, rezistencë të lartë, fortësi të lartë, qëndrueshmëri të mirë ndaj nxehtësisë, 
kapacitet izolues, koefiçentë të vogël fërkimi.  

1.5 Përbërja e materialeve të ndërtimit

Materialet e ndërtimit karakterizohen nga përbërja kimike, mineralogjike dhe fazore. Përbërja 
kimike e materialit të ndërtimit bën të mundur një sër vetish të tij, siç janë: qëndrushmëria, 
qëndresa biologjike, qëndresa mekanike dhe karakteristika të tjera teknike. Përbërja 
mineralogjike tregon çfarë mineralesh ,dhe në çfarë sasie përmbahen në lëndët ose në 
materialet prej guri. Përbërja fazore e lëndës dhe e ujit që gjëndet në poret e tij, ndikojnë në të 
gjitha vetitë dhe sjelljen e materialit të ndërtimit gjatë shfrytëzimit të tij. Rritja e vellimit, për 
shkak të ngrirjes së ujit në pore, shkakton sforcime të brendshme suplementare të cilat 
shkatërrojnë materialin nga përsëritja e cikleve të ngrirje -shkrirjes. 
 
 1.6 Karakteristikat e materialeve të ndërtimit

Karakteristikat e materialeve të ndërtimit janë: densiteti, masa vëllimore, poroziteti, 
koefiçenti i kompaktësisë, ujëthithja, koefiçenti i zbutjes, depërtueshmëria ndaj ujit, 
depërtueshmëria ndaj gazeve dhe ndaj avujve, deformimet nga lagështia, qëndresa ndaj 
ngricave, përcjellshmëria e nxehtësisë, kapaciteti i nxehtësisë, zjarrdurushmëria, elasticiteti, 
plasticiteti, rezistenca, fortësia, ferrimi.

Tema mësimore nr.2 Materialet drunore që përdoren në ndërtim, 
prodhimet prej druri  

 2.1 Rëndësia e lëndës së drurit në ndërtim dhe llojet kryesorëve të drurëve

Lënda e drurit për arsye të përdorimit të gjërë në ekonominë e vendit eshtë një material 
shumë i kushtueshëm. Është kjo arsyeja  që krahas materialeve dhe elementeve prej druri 
(trungjet e rrumbullakët apo të skuadruar, dërrasat, binarët, etj) gjithnjë e më shumë po gjen 
përdorim konstruksionet prej shtresash të ngjitura prej druri apo prodhime të ndryshme që 
përgatiten nga mbetjet teknologjike të përpunimit të lëndës së drurit, presimit dhe tharjes. 
Përgatitja e konstruksioneve prej druri nëpërmjet ngjitjes së elementeve të holla me ngjitës 

polimerë, të qëndrushëm nga uji zvogëlon tkurrjen dhe deformimet e tyre. Për të evituar 
kalbjen e drurit, përdoret ngopja me antiseptikë të ndryshëm.
Në ndërtim përdoren gjerësisht si drurët halorë dhe drurët gjethorë. Drurët që përdoren në 
ndërtim janë: 
Pisha me përdorim masiv në ndërtim për shkak të vetive shumë të mira, si për shembull është 
e butë, e lehtë, me rezistencë të lartë mekanike ne shtypje, në tërheqje dhe në prerje. Përdoret 
në ndërtim në trajtën e drurëve të rrumbullakët dhe e materialeve të prera, prej të cilave 
përgatiten konstruksione dhe elementë ndërtimor. Përdoret shumë në dyshemetë me dërrasë.
Bredhi përdoret në ndërtim në sasi të madhe, është më pak rrëshinor se pisha, gjë që e bën të 
kalbet më shpejtë, kur përdoren ne mjedise me lagështi. Druri i bredhit është i butë, i lehtë, 
me rezistencë mekanike në shtypje, në tërheqje dhe prerje. Kjo lëndë druri përmban shumë 
nyje dhe për këtë punohet me vështirësi.
Ahu eshtë dru që kalbet shpejtë dhe për pasojë ky dru nuk përdoret në vende me lagështi. Ka 
dru të bardhë në të kuqërremtë. Trungu i tij nuk ka bërthamë. Druri i ahut është kompakt, me 
veti të mira fiziko-mekanike. Përdoret ne dyshemet me parket.
Lisi është dru i butë dhe i lehtë, vetitë mekanikete drurit të lisit janë më të ulta se të drurit të 
pishës. Druri i pishës ka rezistencë mekanike në shtypje, tërheqje dhe prerje. Përdoret në 
formë të rrumbullakët ose të sharuar, për ndërtime hidroteknike dhe prodhimin e traversave të 
hekurudhës, për ndërtimin e urave etj.

 2.2 Materialet prej druri

Lëndë e drurit e rrumbullakët quhen pjesët e prera të trungut të pemës me përmasa të 
ndryshme dhe të pastruara nga degët.
Lënda e drurit e sharruar nxiret nga sharrimi i lëndës gjatë trungut. Në ndërtim përdoren 
materialet e sharruara prej druri në trajtë dërrasash binarë, trarë, traversa hekurudhore etj. 
Elementëte parapërgatitura janë dërrasat e përpunuara (mashkull e femër) që përdoren për 
dysheme, për dritare e për dyer, për parket, trare etj,  bëhen me elementët e parapërgatitura.
Kompesatoja paraqit në vetvete një fletë, të përbërë nga disa fletëza të holla, të ngjitura njëra 
me tjetrën. Drejtimi i fibrave të fletëzave që ngjiten duhet të jenë normal njëra me tjetrën.

 2.3 Difektet e lëndës së drurit

Në defektet e lëndës së drurit bëjnë pjesë:
a) Të plasurat, janë nga difektet që takohen më shpesh në lëndën drusore. Ato janë të 

brendshme dhe të jashtme, mund të jenë të plasura të thjeshta dhe të ndërlikuara.
b) Nyjat, janë defekti më i përhapur në drurët. Ato prishin strukturën e rregullt, sepse 

rreth tyre fibrat shtrembërohen dhe shtrembërimi ul rezistencën e drurit. Nyjat në 
sipërfaqen e lëndës së drurit kanë pamje të rrumbullakët ose ovale, me rrathë 
koncentrikë të veçanta nga ato të pjesës tjetër të drurit. Nyjat janë tri llojesh: nyja të 
forta dhe të zhvilluara, nyja të forta pjesërisht të zhvilluara, nyja të pazhvilluara.

c)  Dëmtimi nga insektet janë brejtjet e insekteve të ndryshme të cilat formojnë vrima me 
madhësi të ndryshme dhe për pasojë zvogëlohet rezistenca mekanike. Mbrojtja bëhet 
duke lyer drurin në sipërfaqen e dëmtuar më tretësirat e duhura.

d) Struktura dhe forma jo e rregullt ne këtë lloj defekti bën pjesë struktura jo e rregullt 
në trashësi, prishja e formës cilindrike të trungut. Ky lloj defekti zvogëlon rezistencën 
në tërheqje.

e) Kalbëzimi  është dekompozimi i lëndës së drurit. Kushtet për kalbëzim janë: lagështia. 
Kundërseptikët janë lëndë të cilat e mbrojnë lëndën e drurit nga dëmtimet kryesish nga 
kalbja. Ato janë disa llojesh dhe kanë veprim toksik.

Në figurën e mëposhtëme janë paraqitur binarë prej druri të cilët pasi stazhonohen mirë sipas 
proçeseve teknologjike përdoren gjerësisht në ndërtim.

Tema mësimore nr.3 Materialet metalike që përdoren në ndërtim
                   

3.1 Njohuri të përgjithshme mbi metalet

Metalet përbëjnë më shumë se 75% të elementeve kimike. Në koren e Tokës gjendet sasia më 
e madhe e metaleve, të cilat përbëjnë 2/3 e të gjitha elementeve kimike që njihen deri më sot. 
Një numër të vogël metalesh, si p.sh, ari, argjendi dhe bakri i hasim në gjendje natyore, 
ndërsa pjesën më të madhe të tyre e gjejmë të lidhur me materiale të tjera duke formuar 
okside, sulfure, karbonate etj. Metalet si : ari, argjendi, hekuri, etj. janë zbuluar më herët. Në 
teknikë, metale  quajmë ato materiale të cilët kanë aftësi të ndryshimit plastik të formës. 
Metale janë trupat e shndritshëm, të cilët mund të farkëtohen. Këtë veti nuk e kanë vetëm 
metalet e pastër, por edhe lidhjet e tyre. Përvec shkëlqimit metalik, metalet kanë aftësi të mirë 
të përçueshmërisë së elektricitetit dhe nxehtësisë. Metalet janë shumë të përhapura në natyrë. 
Nga 102 elemente kimike, 80 prej tyre bëjnë grupin e metaleve, ndërkohë që vetëm rreth 16 
prej tyre përdoren praktikisht (Fe, Cu, Al, Ni, Cr, Mo, Ë, V, Co, Cd, Ti, Sn, Zn, Sb, Mg, Mn). 
Megjithatë, në industri nuk përdoren metale të pastra, por kryesisht, lidhje të tyre sepse kanë 
veti mekanike më të mira. Roli i metaleve dhe lidhjeve është i rëndësishëm, meqenëse 
përdoren në sasi të mëdha në industrinë e ndërtimit të makinave, në transport dhe në sektorë 
të ndryshëm të ekonomisë. Në sajë të vetive të tyre, metalet së bashku me lidhjet e tyre janë 
materialet që përdoren më shumë. Përdorim më të gjërë ka hekuri dhe lidhjet e tij në 
shumicën e konstruksioneve metalike.
Metalet kanë gjetur fushë të gjerë përdorimi për zgjidhjen e mjaft problemeve konstruktive, 
sepse kanë karakteristika të larta të rezistencës dhe që janë të afta për të reaguar njëlloj ndaj 
sforcimeve të ndryshme. Ndërsa betoni ofron një rezistencë të lartë në shtypje dhe shumë të 
vogël në tërheqje, metalet përkundrazi rezistojnë njëlloj si në shtypje ashtu dhe në tërheqje.                                            

 3.2 Vetitë e metaleve

Për të përcaktuar llojin e metalit prej të cilit duhet të punohet detali, është e nevojshme të 
dihen vetitë fiziko-kimike, mekanike dhe teknologjike te metalit.
Vetitë fizike të metaleve janë: dendësia, shkrishmëria, përcjellshmëria e nxehtësisë dhe 

https://sq.wikipedia.org/wiki/Ari
https://sq.wikipedia.org/wiki/Argjendi

elektricitetit, bymimi dhe tkurrja, nxehtësia specifike, aftësia magnetike, pesha specifike, 
ngjyra etj.
Vetitë  kimike të metaleve janë: oksidueshmëria, tretshmëria, gryerja nga veprimi i acideve, 
bazave e kriprave, etj.
Vetitë  mekanike të metaleve janë: 
qëndrueshmëria - vetia që ka metali për t’u qëndruar forcave të jashtme pa u shkatërruar
fortësia - vetia që ka metali për t’i kundërvepruar ndërhyrjes në të të një trupi tjetër shumë më 
të forte;
elasticiteti - vetia që kanë metalet ose lidhjet e tyre të rimarrin trajtën dhe përmasat e tyre 
fillestare pas heqjes së forcave të jashtme që  kanë  shkaktuar  deformimin;
plasticiteti - aftësia që ka metali të deformohet pa u shkatërruar nga veprimi i forcave të 
jashtme dhe  ta  ruajë trajtën e re edhe pas heqjes së këtyre forcave;
qëndrueshmëria ndaj goditjeve - vetia e metaleve për t’i qëndruar shkatërrimit nga ngarkesat 
goditëse. 
Vetitë  teknologjike të metaleve janë:
Rrjedhshmëria - aftësia e metalit që në gjendje të lëngët të mbushë mirë formën, duke dhënë 
derdhje të plotë.
Farkëtueshmëria - aftësia e metalit, që në gjendje të nxehtë ose të ftohtë, nën veprimin e 
forcave të jashtme të ndryshojë trajtën dhe ta ruajë atë pa u shkatërruar.
Saldueshmëria - aftësia e metaleve për të krijuar bashkime të qëndrueshme, me nxehje locale 
deri në gjendje plastike ose të shkrirë, duke ushtruar ose jo forca të jashtme.
Kalitshmëria  - është aftësia që kanë metalet ose lidhjet e tyre për të fituar fortësi të madhe 
pas nxehjes dhe ftohjes së menjëhershme e të shpejtë në mjedise të caktuara ftohëse.
Përpunueshmëria në prerje - është aftësia që kanë metalet ose lidhjet e tyre për t’u përpunuar 
me vegla prerëse(thika, freza, shpuese, etj.).
Derdhja - aftësia e metalit për të marrë formë në format përkatëse pa u dëmtuar.
Stabiliteti në fërkim - aftësia e metalit që t’i rrezistojë fërkimit, d.m.th. që mos t’i ndryshojë 
dimensionet edhe pse fërkohet vazhdimisht gjatë punës.

3.3 Klasifikimi i metaleve

Metalet ndryshojnë nga njëri – tjetri. 
Ato klasifikohen në:
Metale të zeza, të cilat kanë ngjyrë të mbyllët të hirtë, temperaturë të lartë të shkrirjes dhe 
fortësi të madhe. Në këtë grup bëjnë pjesë: 
- ferometalet si hekuri, nikeli,mangani dhe kobalti. Përfaqësuesi tipik i metaleve të zeza 

është hekuri.
- metalet që shkrihen me vështirësi,të cilat e kanë temperaturën e shkrirjesmë të lartë se të 

hekurit 1539°C.
- metalet që shkrihen lehtë: zingu, kadmiumi, zhiva, indiumi, plumbi, bizmuti, taliumi, 

kallaji, antimoni si dhe metalet me veti të dobëta metalike: germaniumi dhe galiumi.
Metale me ngjyra, konsiderohen metalet me ngjyrë të kuqe, të verdhë dhe të bardhë. 
Këto metale kanë veti më të mira plastike, fortësi të vogël dhe temperaturë të ulët të shkrirjes.
me përfaqësues tipik bakrin. Në këtë grup të metaleve bëjnë pjesë:
- Metalet e pasur, ari, argjendi, platini, si dhe metalet që bëjnë pjesë në grupin e platinit: 

paladiumi iridiumi, radiumi, osmiumi dhe ruteniumi.
- Metalet e lehta: alumini, beriliumi, magneziumi 
- Metalet e rrallë, këto metale kanë veti kimike shumë të ngjajshme, ndërsa vetitë fizike të 

ndryshme. Këto metale në natyrë gjënden së bashku, dhe është vështirë të ndahen.
Në figurën e mëposhtëme janë paraqitur konstruksione prej metali të cilët pasi përpunohen 

mirë sipas proçeseve teknologjike përdoren gjerësisht në ndërtim.

                     

Tema mësimore nr.4: Materialet prej guri natyror
 4.1 Njohuri të përgjithshme për materialet prej guri natyror.

Në materialet prej guri natyror bëjnë pjesë materialet dhe elementet që përfitohen me anë te 
përpunimit mekanik(shpërthimeve, coptimit, sharimit) të shkëmbinjëve natyror malorë. Me 
ndihmën e përpunimit mekanik prodhohen pllaka veshëse, gurë e blloqe për ndërtimin e 
mureve, si dhe gurë për themele, rërë e çakëll për betone.
Materialet prej guri natyror përdorengjerësishtë në teknikën e përditshme të ndërtimit, sepse 
ato kanë jetë të gjatë, janë të qëndrushme ndaj veprimit të mjedisit të jashtëm dhe kanë pamje 
të bukur. Vendi ynë eshtë i pasur me shkëmbinjë natyrorë, prandaj edhe përdorimi i tyre në 
ndërtim është mjaft i gjërë.
Mundë të veçojmë dy drejtime kryesoretë përdorimit të tyre:
Së pari, këto materiale përdoren për qëllime ndërtimi: veshjeve të godinave dhe të veprave të 
ndryshme inxhinjerike( porteve, urave etj), për ndërtimin e mureve, në shtrimin e dyshemeve, 
në prodhimin e materialeve mbushëse për përgatitjen e llaçeve e të betoneve, në ndërtim 
rrugësh, në vepra hidroteknike etj.
Së dyti, shkëmbinjtë natyrorë përdoren gjerësisht si lëndë të para në industrinë e prodhimit të 
materialeve të ndërtimit për të përftuar materiale artificiale, siç janë p,sh. Materialet 
qeramike, lëndët lidhëse (çimento, gëlqere, allçi etj)

 4.2 Klasifikimi i shkëmbinjëve natyrore

Shkëmbinjtë natyrorë ndahen në tri grupe kryesorë: shkëmbinjtë magnetikë, shkëmbinjtë 

sedimentarë dhe shkëmbinjtë metamorfikë.
Shkëmbinjtë magnetikë ndahen në: 

a) Masivë (kompakt): janë te thellësisë (graniti, diorite gabro, sieniti) ose të sipërfaqes 
(andeziti bazalit, diabazi, perliti).

b) Të copëtuar (vullkanikë): janë të shkrifët (hiri vullkanik pezma) ose të çimentuar.
Shkëmbinjtë sedimentarë ndahen në:

a) Coptim mekanik : janë të shkrifët (argjilat, rëra, zalli, çakëlli) ose të çimentuar (ranorët, 
konglomeratet).

b) Kimikë dhe biokimikë: janë gipsi, gëlqerorët, magnezitet, dolomitet.
c) Organikë: janë shkumësi, trepeli, gëlqerorët etj.

Shkëmbinjtë metamorfikë ndahen në:
a) Nga ndryshimi i shkëmbinjëve magmatik janë gnejset etj.
b) Nga ndryshimi i shkëmbinjve  sedimentarë: janë kuarcitet, argjilat, asbesti etj.

4.3 Klasifikimi i materialeve prej guri natyror, sipas kërkesave të kushteve teknike

    Klasifikimi bëhet si më poshtë: 
- Sipas masës vëllimore
- Sipas qëndresës mekanike
- Sipas qëndresës ndaj ngricës
- Sipas qëndresës ndaj ujit
- Sipas qëndrushmërisë ndaj zjarrit

 4.4 Përpunimi i materialeve prej guri natyror

Materialet dhe elementet prej guri natyror prodhohen nga formacionet shkëmbore me anën e 
përpunimit mekanik, pas së cilave ruhen, pothuajse, plotësisht struktura dhe vetitë e shkëmbit 
bazë. Sipas llojit të përpunimit, materialet prej guri natyror mund të ndahen në:
1. Materiale prej guri të pa përpunuar mirë (gurë malorë per themele, çakëll, zall, rërë 
ndërtimi që nxirren nga lumenjtë)
2. Elemente dhe detaje të profiluara prej guri natyror (bazamente shkallësh, davancale 
dritaresh, plintusa etj)
3. Blloqe guri me forma të rregullta për ndërtim murature me gurë
4. Pllaka me përpunim sipërfaqësor (për veshje muresh per dysheme etj)
5. Elementë për ndërtimin e rrugëve e trotuarëve (gurë, bordure anësore etj)
Në figurën e mëposhtëme janë paraqitur materiale prej guri natyror të cilët pasi përpunohen 
mirë sipas proçeseve teknologjike përdoren gjerësisht në ndërtim.

Tema mësimore nr.5  Materialet dhe prodhimet prej qeramike                                                    

  5.1 Vetitë e lëndëve të para argjilore

Argjila të përshtatshme gjënden kudo, por kjo nuk do të thotë se me to mund të prodhohen 
materiale prej argjile të pjekur me të gjitha teknologjitë e njohura.
Vetitë kryesore të argjilave janë: 
Plasticiteti është veti fizike që pas përzierjes me ujë formohet një masë plastike të cilës mund 
t’i jepet forma e dëshiruar me anë të modelimit, formë që ajo e ruan edhe pas tharjes dhe 
pjekjes.
Përbërja kokrrizore eshtë tregues fizik i rëndësishëm i argjilës, me anën e të cilit 
përcaktohet përmbajtja e kokrrizave në lëndën e parë.
Përbërja kimike është një nga kërkesat e nevojshme për lëndët e para argjilore për realizimin 
e prodhimeve të gatshme, me cilësi të lartë.
Gjatë tharjes e pjekjes brumi i argjilës shoqërohet me zvogëlim të vëllimit. Zvogëlimi  i 
vëllimit të argjilës, gjatë tharjes, quhet “tkurrje ajrore” dhe gjatë pjekjes, “ tkurrje e 
nxehtësisë”. Tkurrja ajrore ndodh sepse me largimin e ujit gjatë tharjes së brumit të argjilës 
grimcat afrohen ndërmjet tyre, gje që, në argjilë, bën të ushtrohet njëfarë shtypje nga këto 
grimca dhe, për pasojë, ndodh zvogëlimi i përmasave lineare të argjilës dhe vëllimit të 
prodhimit. Tkurja e nxehtësisë shkaktohen në procesin e pjekjes. Në temperatura  të larta 
largohet uji i lidhur kimikisht dhe shkrin një pjesë e oksideve që përmban argjila, gjë që 
shkakton afrimin e grimcave në vendet e kontaktit të tyre.

 5.2 Teknologjia e prodhimeve prej qeramike.

Prodhimet e ndryshme qeramike përgatiten me procese teknologjike mjaft të ngjashme, 
prandaj është me interes t’i referohemi një diagram të përgjithshem përpunimi, në të cilin 
përfshihen këto etapa kryesore të përpunimit:

1) Punimet në karierë; përfshijnë gërmimin, staxhionimin natyrorë dhe transportimin e 
argjilës në fabrikë.

2) Përpunimi mekanik (copëtimi, thërmimi) i argjilave; ky process realizohet me anën e 
makinave të përpunimit të argjilave dhe ka për qëllim coptimin, thërmimin dhe 
homogjenizimin e saj.

3) Formimi i brumit; realizohet ne katër mënyra  a) mënyra plastike, b) menyra gjysëm e 
thatë, c) mënyra e thatë, d) mënyra me derdhje. Zgjedhja e llojit të mënyrës së 
formimit të brumit të argjilës varet nga lloji i materialit që do të prodhohet dhe nga 
karakteristikat fiziko- kimike të lëndës së parë argjilore që do të përdoret.

4) Tharja; duhet të realizohet ngadalë. Avullimii ujit ndodh në dy kohë, në fillim 
largohet uji i vendosur në sipërfaqe të prodhimit dhe më vonë ai që gjëndet në thellësi 
të saj.Tharja bëhet në dhoma ose në tunelet e tharjes. Tharja bëhet me ajër të ngrohtë 
ose me gazet e nxehta që dalin nga furra.

5) Pjekja; është veprimi që ka për qëllim të realizojë një ndryshim rrënjësor të 
karakteristikave të produktit të papjekur. Pjekja përbën stadin më të rëndësishëm të 
prodhimit dhe kolaudon veprimet komplekse të realizuar më parë.

5.3 Materialet qeramike dhe vetitë e tyre

Materialet prej qeramike qe përdoren për ndërtimin e mureve dhe mbulim çatie janë: 
Tulla të plota, tulla të lehtësuara, tulla me vrima, tulla me veshë, tjegullat.
Vetitë e këtyre materialeve janë:  
-Poroziteti, është veti që bën shkëmbimin e lagështisë dhe ajrosjen e mureve duke lejuar 
kalimin e ajrit dhe avujve të ujit. Nje porozitet I tepërt mund të jetë I rezikshëm në rastë 
ngricash, në qoftëse materialet qeramike janë në gjëndje të ngopur me ujë.
 -Ujëthithja e materialit prej qeramike lidhet me shkallën e porozitetit. Prova e ujëthithjes 
kryhet duke i ngopur poret e një kampioni qeramike të zhyrur në ujë.
- Përcjellshmëria e nxehtësisë, qeramika e zakonshme është një material që ofron një 
përcjellshmëri termike të mirë.
 -Rezistenca në shtypje, është karakteristika kryesore për materialet qeramike që përdoren në 
strukturat mbajtëse.
 -Qëndrushmëria ndaj ngricave, tregon numrin e cikleve të njëpasnjëshme ngrirje-shkrirje të 
cilave u qëndron materiali pa u prishur në kushte të provës standarte.
-Depërtushmëria e avullit, eshte vetia që realizon ventilimin natyror. Ajo varet nga poroziteti 
dhe nga natyra e poreve. 
-Thyeshmëria në goditje, qeramikat në përgjithësi sillen si materiale të thyeshme, pra jane 
materiale që shkatërohen nga goditjet ose ngarkesat e përqëndruara.

Në figurën e mëposhtëme janë paraqitur materiale prej qeramike (tulla me bira dhe tjegulla 
vendi) të cilët pasi përpunohen mirë sipas proçeseve teknologjike përdoren gjerësisht në 
ndërtim.

Tema mësimore nr.6  Materialet lidhëse jo organike (allçi çimento)                                              

  6.1 Njohuri të përgjithëshme për materialet lidhëse jo organike

Lëndet lidhëse joorganike janë materiale në trajtë pluhuri të cilat, gjatë përzierjes me ujë, 
formojnë brum plastik të aftë të ngurtësohet me kalimin e kohës si rrjedhojë e proceseve 
fiziko- kimike. Në procesin e ngurtësimit të brumit dallohen dy faza:

- Faza e parë “ngrirja” ose prezaqë e shëndron materialin lidhës nga gjendja plastike 
në trup të ngurtë. Ngrirja ka në kohëzgjatje që ndryshon, në varësi të llojit të lidhësit 
dhe mënyrës së trajtimit.

- Faza e dytë “ngurtësimi”, gjatë së cilës vërehet një rritje e vazhdushme e rezistencës 
mekanike.

Lëndët lidhëse jo organike janë ajrore, hidraulike dhe lidhësa me ngurtësim në autoklavë.
1. Lidhësit ajrorë kanë aftësi të ngurtësohen dhe të ruajnë qëndresën mekanike për një 

kohë të gjatë, vetëm në ajër. Sipas përbërjes kimike, ato ndahen në katër grupe: a) 
lidhës gëlqeror; b) lidhës magnezialë; c) lidhës gipsorë; d) lëngu i xhamit.

2. Lidhësit hidraulikë ngurtësohen dhe ruajnë qëndresën mekanike ose edhe e rritin atë 
jo vetëm në ajër, por edhe në ujë. Lidhësat hidraulikë formojnë tre grupe kryesorë: a) 
çimentot silicate; b) çmentot aluminize; c) gëlqerja hidraulike dhe roman- çimentoja.

3. Lidhësit me ngurtësim në autoklavë janë të aftë të ngurtësohen dhe të rritin qëndresën 
mekanike, kur i nënshtrohen veprimeve të avullit. Në këtë grup bëjnë pjesë lidhësit 
silikato gëlqerorë, me hirat e TEC-I etj.

  6.2  Gëlqerja ajrore

Gëlqerja ashtu si dhe allçia është material lidhës, përdorimi i së cilës zë fill që në periudhat 
më të hershme të shoqërisë njerëzore.Gëlqerja, si term, përdoret për gëlqere të llojeve të 
ndryshme në gjëndje të pjekur. Ajo mund të jetë kalcike, magneziale, dolomite dhe 
hidraulike.
Gëlqerja quhet e “majme”, kur është e pastër dhe jep një brumë plastik për ndërtim. Gëlqerja- 
kokërr eshtë gëlqerja e pashuar që del nga furrat e pjekjes dhe përftohet nga shpërbërja e 
karbonateve.
Në varësi të kushteve të pjekjes, gëlqerja mund të jetë e pjekur “butë”apo e 
“tejpjekur”.Gëlqerja e bluar është gëlqerja e pashuar, por që ka kaluar ne procesin e 
bluarjes. Gëlqerja e shuar është gëlqere në trajtë hidroksidesh të kalciumit ose të magnezit.
Ne varësi të sasisë së ujit që përdoret për shuarje kemi gëlqere të hidratuar, në trajtë pluhuri të 
thatë, brumë gëlqereje (me pakë ujë në gjëndje të lirë)dhe në trajtë shllami (në gjëndje të 
holluar me ujë).
Gëlqerja e “shurdhuar” përmban raporte të ndryshme oksidi, hidroksidi dhe karbonat 
kalciumi. Ajo hidratohet dhe karbonizohet pas qëndrimit për një kohë të gjatë në ajër, në 
prani të lagështisë e të gazit karbonik të ajrit.
Gëlqerja ajrore përdoret gjerësisht për prodhimin e tullave dhe e betoneve silicate, për 
përgatitjen e lidhësave të përzier, llaçeve të ndërtimit, si material bojatisës etj.

 6.3 Prodhimi dhe shuarja e gëlqeres

Gelqerja ajrore është një material që përfitohet nga pjekja e shkëmbinjëv karbonatikë 
gëlqerorë, gëlqerorë të dolomizuar, dolomite etj, me përmbajtje të lëndëve argjilorë jo më 
shumë se 6-8 %. Përbërësi kryesor i gëlqerorëve është karbonati i kalciumit CaCO3 
Gëlqerorët piqen deri në largimin e plotë të dyoksidit të karbonit CO2, sipas reaksionit:
Karbonat kalciumi + nxehtësi → Gëlqere të pashuar (e pjekut) + dyoksid karboni
                                CaCO3 + nxehtësi → CaO +CO2
Që të realizohen reaksioni i mësipërm, duhet të plotësohen tri kushte:

1. Të ngrohet guri gëlqeror deri në temperaturën e zbërthimit të karbonateve;
2. Të ruhet temperature minimale e zbërthimit për një kohë të caktuar;
3. Të largohet gazi karbonik që zhvillohet gjatë zbërthimit.
Zbërthimi i gëlqerorëve fillon nga sipërfaqja e jashtëme dhe depërton në drejtimtë zemrës 
së gurit me shpejtësi të njëtrajtshme në të gjitha drejtimet.

Pjekja e gëlqeres, më shpesh, realizohet në furra vertikale, sepse në to arrihet një shkëmbim i 
mirë i nxehtësisë. Si lëndë djegëse mund të përdoren ato të gazta, të lëngëta ose të ngurta. 
Lënda djegëse e gaztë dhe e lëngët futen nga pjesa e poshtëme e furrës, ndërsa lënda djegëse 
e ngurtë futet ne furrë së bashku me gëlqerorin nga pjesa e sipërme. Furra përbëhet nga tri 
zona teknologjike si në figuren e mëposhtëme,  ku jepen dhe ndryshimi i temperaturave në 
furrë.

a) Zona e parangrohjes, ndodhet në pjesën e sipërme të furrës dhe zë rreth 25-30 
% të lartësisë së dobishme. Këtu guri ngrohet përpara se të kalojë në zonën e 
pjekjes.

b) Zona e pjekjes ndodhet në pjesën e mesme të furrës dhe ze rreth 50 % të lartësis 
së dobishme të saj. Në këtë zonë bëhet djegja e plotë e lëndës djegëse, nxehtësia 
e të cilës shërben për të zbërthyer karbonatet.

c) Zona e ftohjes ndodhet në pjesën e poshtëmetë furës dhe zë rreth 20 % të 
lartësis së saj. Gëlqerja e pjekur duke zbritur shkëmben nxehtësinë me ajrin e 
ftohtë qe futet nga pjesa e poshtëme e furres.

Procesi i shuarjes së gëlqeres është ekzotermik dhe shoqërohet me ngrohjen e masës, si 
pasojë e çlirimit të një sasie nxehtësie të konsiderushme.Në procesin e shuarjes, copat e 
gëlqeres së pashuar grimcohen duke u dekompozuar në grimca të imta me përmasa më të 
imëta se të çimentos. Shuarja e gurëve të gëlqeres së pjekur në trajtë brumi në nyjet e 
specializuara të prodhimit të llaçeve bëhet me ndihmën e paisjeve shuarëse të gëlqeres. 
Mekanizimi shpejton procesin e shuarjes dhe rrit cilësinë e brumit të gëlqeres. 
Brumi i gëlqeres depozitohet në vaska për staxhonimin dhe përdoret në ndërtim jo më parë se 
dy javë pas shuarjes.
Brumi i i gëlqeres që përdoret në ndërtim duhet të mos përmbajë kokriza gëlqereje të pashuar, 
meqenëse shuarja e tyre në muraturë shkakton shpërberjen e llaçit të gëlqeres së ngurtësuar. 
Shpejtësia e shuarjes së gëlqeres është në varësi të temperaturës dhe të përmasave të 
kokrrizave të gëlqeres kokërr. Kështu, kur temperatura eshtë e lartë, shuarja e gëlqeres bëhet 
me shpejtësi.
Procesi i shuarjes së gëlqeres në ujë shoqërohet me rritje të vëllimit të brumit.
 Rebdimenti ose dalja e brumit të gëlqeres shpreh raportin e vëllimit të brumit të gëlqeres së 
shuar dhe masës së gëlqeres kokërr, të përdorur për prodhimin e brumit.

  6.4  Materialet me bazë gipsi

Lendët lidhëse me bazë gipsi janë lëndë ajrore që përfitohen, kryesisht, nga gipsi natyror me 
dy molekula ujë.
Vendi ynë është i pasur me gipse natyrore.
 Lëndët lidhëse prej gipsi, në varësi të temperaturës së prodhimit, klasifikohen në dy grupe:

a)  Lëndët lidhëse prej gipsi qe piqen në temperaturë të ulët 110-180 ºC.
b)  Lëndët lidhëse prej gipsi qe piqen në temperaturë të lartë 600-900 ºC.

Sipas karakterit të ngurtësimit klasifikohen në dy grupe:
a) Me ngurtësim të shpejtë
b) Me ngurtësim të ngadalshëm

Tema mësimore nr.7 Materialet gurorë artificiale

 7.1 Materialet silikate me ngurtësim në autokllavë

Gjatë përzierjes së gëlqeres ajrore me rërë kuarci e me ujë realizohen llaçe ndërtimi të cilat, 
në mjedise me temperaturë normale, ngurtësohen shumë ngadal dhe në muajt e parë kanë 
rezistencë të ulët. Llaçet e ndërtimit me gëlqere – rërë ngurtësohen dhe ruajnë rezistebcën për 
një kohë të gjatë vetëm në ajër. Prandaj, për nje kohë të gjatë, përzierja gëlqere – rërë nuk 
janë përdorur për të prodhuar materiale prej guri artificial me rezistencë mekanike të lartë e të 
qëndrushme ndaj ujit.
Prodhimi i materialeve të ndërtimit me ngurtësim në autokllavë bazohet në sintezën 
hidrotermale të hidrosilikatit të kalciumiti cili realizohet me autoklavë në mjedis të ngopur 
me avuj uji, me presion dhe në temperaturë 180- 200ºC. Procesi kimik zhvillohet në sipërfaqe 
të kokrizave të mbushësit, si pasojë e te cilave sigurohet një kontakt i mirë i mbushësve me 
lëndët çimentuse dhe kështu rritet rezistenca mekanike e materialeve silikate.
Autokllava paraqet në praktikë një cilindër çeliku të shtrirë horizontalisht me dy porta në 
funde të mbyllura hermetikisht. Diametri i autokllavës ndryshon 2,6- 3,6 m, ndërsa gjatësia 
21- 30 m. Ajo është e paisur me manometra të cilat tregojnë presionin e avullit. Ne pjesen e 
poshtëme të autokllavës janë shinat ku lëvizin vagonat. 

Ne figurën e mësipërme eshte paraqitur autokllava për ngurtësim.

Po rendisim disa materiale silikate:
a) Betonet silikate ashtu si dhe ato me lidhës çimentoje, mund të jenë të renda, të 

lehta dhe qelizorë. Në betonet silicate si material lidhës përdoren përzierjet 

gëlqere – silicë. Prodhimi i silikatobetoneve krijon kushte dhe mundëson 
ekonomizimin e çimentos.

b) Tullat silikate janë gurë artificial që përgatiten nga përzierja e rërës së kuarcit 
dhe gëlqeres nëpërmjet presimit nën trusni të lartë dhe ngurtësim në autokllavë. 
Tullat silicate ashtu si dhe ato prej argjile të pjekur përdoren për muraturat 
mbajtëse të banesave. Nuk këshillohet të përdoren për ndërtimin e xokolave dhe 
të themeleve pasi kanë qendrushmëri të pamjaftushme ndaj ujit.

c) Tubat prej çimentoje realizohen prej betony me harxhim të lartë çimentoje jo 
më pake se se 400 kg çimentoje per m³, rërë dhe granil të imët. Tubat prej 
çimentoje kanë seksion të rrumbullakët. Përmasat janë gjatësia 1 m, diametri i 
brendëshëm nga 100 – 1500 mm dhe me trashësi që varion nga 20- 80 mm.

d) Pusetat hidraulike janë prodhime që realizohen prej betony dhe sasi të lartë 
çimentoje jo më pake se se 500 kg çimentoje per m³. Seksioni i tyre mund të jete 
rrethor ose katror me trashësi nga 30- 50 mm, të paisura me kapak për kontrollin 
e tyre.

Tema mësimore nr.8 Llaçet e ndërtimit

 8.1 Klasifikimi i llaçeve

Llaçi i ndërtimit është material prej guri artificial që fitohet si rezultati ngurtësimit të 
përzierjes së përbërë nga lënda lidhëse, nga uji, nga mbushësi i hollë (rëra) dhe nga lëndët 
shtesë të cilat përmirësojnë vetitë e përzierjes së llaçeve. Për përgatitjen e llaçeve më shpesh, 
përdoren lëndë lidhëse inorganike si çimentot, gëlqerja hidraulike, gëlqerja ajrore dhe allçija 
e ndërtimit.
Llaçet klasifikohen:

1. Sipas llojit të lëndës lidhëse klasifikimi bëhet në llaçe ajror, llaçe hidraulik, llaçe të 
përziera;

2. Sipas masës vëllimore klasifikimi bëhet në llaçe të rënda, llaçe të lehta;
3. Sipas qëllimit të përdorimit klasifikimi bëhet në llaç për ndërtim muri, llaçe për 

suvatime, llaçe për banesa me panele të parapërgatitura, llaçe me kërkesa të veçanta; 
4. Sipas lagështisë së mjedisit ku vendosen klasifikimi behet ne llaçe që përdoren në 

mjedise me lagështirë të ajrit nën 60%, llaçe që vendosen në mjedise me lagështi të 
ajrit mbi 60%, llaçe që vendosen në mjedise të ngopura me lagështi ose në prani të 
ujit;

5. Sipas konsistencës klasifikimi behet ne laçe tepër të rjedhshëm, llaçe plastic, llaçe me 
lagështi;

6. Sipas vetive fiziko – mekanike klasifikimi bëhet në bazë të markës dhe 
qëndrushmërisë ndaj ngricave;

  8.2 Materialet që përdoren për përgatitjen e përzierjes së llaçit

Për përgatitjen e përzierjes së llaçit duhet bashkimi i lendëve lidhëse, materialeve mbushëse 
dhe shtesat plastifikuse.
Lëndët lidhëse qe përdoren janë gëlqerja, gëlqerja ajrore,gëlqerja hidraulike, allçia, gëlqerja 
plastike, çimento.
Materiali mbushës që përdoret eshtë rëra natyrore dhe artificial të cilat në varësi të përbërjes 
mineralogjike rërat mund të jenë silicore, kuarcore, granitike, gipsore etj. Rezistenca e llaçit 
varet nga përbërja granulometrike e rërës.

Shtesat plastifikuse kanë qëllim të ruajnë punushmërin e përzierjes së llaçeve, kanë origjinë 
organike ose joorganike të cilat rritin aftësinë e përzierjes së llaçit dhe ruajnë sasinë e ujit të 
gatimit për një kohë të gjatë.
Në llaçet që përdoren për ndërtimin e muraturave me tulla, me blloqe etj dhe për suvatime në 
kohë dimri, shtohen përshpejtues ngurtesimi që përmirësojnë temperaturën e ngrirjes së llaçit. 
Shtesa të tilla janë: kloruri i kalciumit, potasi, kloruri i natriumit etj.

 8.3 Vetitë e përzierjes së llaçeve

Punushmëria është vetia që i bën llaçet të vendosen me lehtësi në shtresa të holla mbi 
bazamente poroze dhe që nuk shtresëzohen gjatë depozitimit e transportit. Me llaçe që kanë 
punushmëri punohet mirë, për pasojë rritet dhe rendimenti në punë. Nga punushmëria e llaçit 
varet dhe cilësia e ndërtimit të muraturës. 
Konsistenca e llaçeve karakterizohet nga thellësia e zhytjes së sondës standart tip plunger. 
Konsistenca emërtohet në varësi të lloit të llaçit e të mjedisit të përdorimit.
Aftësia ujëmbajtëse është vetia që kanë përzierjet prej llaçi për të ruajtur ujin gjatë periudhës 
së vendosjes mbi sipërfaqe poroze, gjë që është e domosdoshme për ruajtjen e konsistencës së 
përzierjeve, për shmangjen e shtresëzimit dhe për ngjitshmërinë e mirë të llaçit me 
bazamentin poroz. Aftësia ujëmbajtëse rritet duke shtuar ne llaç shtresa plastifikuse.
Kohezioni i llaçeve është varësi dhe përcaktohet nga raporti i përzierjes së rërës, së lidhësit 
dhe të shtesave plastifikuse. Brumi i lidhësit mbush poret midis grimcave të rërës dhe në 
menyrë të njëtrajtëshme i vesh ato me shtresa në trajten e cipave të holla duke zvogëluar 
fërkimin e brendshëm. 

                               
8.4 Llaçet për muraturë dhe suvatime

Po rendisim disa llaçe që përdoren për muraturë dhe suvatim:
a) Llaçet me lidhës gëlqere ajrore jane llaçet e përgatitura me lidhës gëlqere ajrore 

dhe rërë;
b) Llaçet me lidhës allçi fitohet duke brymosur sasira të vogla allçie me ujë;
c) Llaçet me lidhës hidraulik përgatiten me gëlqere hidraulike, rërë dhe ujë;
d) Llaçet e çimentos përgatiten me çimento të llojeve te ndryshme;
e) Llaçet bastard ose të përziera përgatiten nga përzierja e dy lidhësa gëlqere me 

gips ose gëlqere me çimento;
f) Llaçet me aditivë përgatiten me lidhës, rërë dhe ujë dhe lëndë shtesë 

(plastifikuesit, hidroizoluesit, kundra ngricave, shpejtues dhe vonues të ngrirjes, 
gazformuesit); 

g) Llaçet e para përgatitura dhe llaçet e gatëshme përgatiten me lidhës, mbushësa 
dhe additivë;

h) Llaçet me kërkesa të veçanta përgatiten me çimento të bardhë, me ngjyrë ose të 
zakonshme;

 8.5 Vetitë fiziko mekanike të llaçeve

Vetitë kryesore të llaçeve janë:
a) Rezistenca (klasa) për një moshë të dhënë ngurtësimi. Rezistenca në shtypje 

përcakrohet nga prova e mostrave kubike me gjatësi të brinjës 7.07 cm në 
moshën 28 ditore;

b) Ngjitshmëria me bazamentin;

c) Qëndrushmëria ndaj ngricave dhe karakteristikat deformuse;
d) Tkurrja gjatë procesit të ngurtësimit që shkakton plasaritjen e llaçeve;
e) Moduli i elasticitetit.

Tema mësimore nr.9 Betonet dhe elementët prej betonarmeje të                                                          
parapërgatitura

 9.1 Klasifikimi i betoneve

Betoni me lëndë lidhëse inorganike paraqit në vetvete materialin prej guri artificial, të 
prodhuar si rezultat i përzierjes e i ngurtësimit të lëndëve lidhëse, i ujit, i mbushësve dhe i 
shtresave të veçanta të marra në raporte të caktuara. Përzierje e betonit quhet bashkësia 
sasiore e komponenteve përbërëse të tij deri në procesin e ngrirjes dhe të ngurtësimit.
Betonet klasifikohen në tri grupe:

1) Sipas llojit të lëndës lidhëse ndahen:
a) betone me lidhës çimentoje;
b) betone me lidhës gëlqereje;
c) beton me lidhës gipsi;
d) beton me lidhës të përzier;
e) beton me lidhës special;

2) Sipas llojit të materialit mbushës ndahen:
a) betone me mbushës kompaktë;
b) betone me mbushës porozë;
c) betone me mbushës special;

3) Sipas masës vëllimore ndahen:
a) betone shumë të rënda me masë vëllimore me te lartë se 2500 kg/ m³ ;
b) betone të renda ose të zakonshëme me masë vëllimore 2200 – 2500 kg/ m³ ;
c) betone të lehtësuara me masë vëllimore 1800 – 2200 kg /m³ ;
d) betone të lehta me masë vëllimore 500 – 1800 kg/ m³ ;
e) betone shumë të lehta me masë vëllimore më të vogël se 500 kg/ m³ ;

9.2  Përparësitë tekniko- ekonomike dhe të metat e betonit dhe të betonit
       të armuar

Përparësitë tekniko- ekonomike të betonit dhe të betonit të armuar në krahasim me materialet 
e tjera të ndërtimit mund të përmblidhen si më poshtë:

a) shpenzime të ulëta në realizimin e strukturave te ndërtimit;
b) mundësia e përdorimit të betoneve të llojeve të ndryshme në strukturat e 

parapërgatitura ose monolite;
c) mekannizimi i plotë i proceseve të prodhimit të betonit dhe realizimit të 

elementeve të parapërgatitura;
d) realizimi i elementëve me forma të ndryshme;



17

e) qëndresa mekanike dhe karakteristika të tjera mundë të ndryshojnë në një kufi 
shumë të gjerë;

f) lidhja shumë e mirë e betonit me çelikun;
g) koefiçenti i ndryshimit linear të përmasave të betonit;

Si të meta kryesore e betonit mund të veçohet qëndresa e ulët e tij në tërheqje, kjo e mete e 
betonit shmanget në struktura prej betonarmeje, ku, siç dihet, nderjet tërheqëse përballohen 
nga armature e çelikut.

9.3  Materialet për përgatitjen e betoneve të zakonshme

Materiali i çimentos
Për prodhimin e betonit të zakonshëm përdoret çimento Portland dhe lloje të ndryshme të saj, 
si dhe çimento aluminize dhe lidhësit e tjerë që u përgjgjen kërkesave të ndryshme. Lloji i 
çimentos duhet të caktohet në varësi të rëndësisë së konstruksionit dhe të kushteve të 
shfrytëzimit të tij, të markës (klasës) së kërkuar të betonit.
Materialet mbushes
Materialet e ngurta, si rëra, zhavorri, çakëlli apo granili të cilat përfitohen nga thyerja 
natyrore ose artificial e shkembinjëve dhe përdoren për përgatitjen e betonit, kanë marrë 
emrin materiale mbushëse. Klasifikimi i materialeve mbushës bëhet duke i ndarë inertet në dy 
grupe: 

- natyrore, në të cilat materialet gjënden të gatëshme në trajtën e rërës dhe të zallit ose 
të çakëllit me përmasa pak a shumë të njëjta me ato që përdoren në ndërtim ; 
ngandonjëherë përdoret thyerje për një pjesë të kokrrizave që kanë përmasa të mëdha.

- artificial, të prodhuara nga shkëmbinj natyror nëpërmjet coptimit në gurëthyese për të 
marrë formën dhe përmasat që kërkohen në prodhim.

Uji i përzierjes
Uji që përdoret për gatimin e përzierjes së betonit dhe për lagien e konstruksioneve të 
realizuara me të, duhet të jetë i pastër dhe të mos përmbajë vajra dhe yndyrna, acide, baza, 
kripëra e lëndë organike ose lëndë të tjeraqë pengojnë ngrirjen dhe që dëmtojnë ngurtësimin e 
betonit. Zakonisht për gatimin e betonit përdoret uji i pishëm, uji i lumenjëve e i liqeneve.

9.4  Betoni i armuar

Struktura prej betoni të armuar janë materiale ndërtimi të përbëra nga dy materiale përbërëse: 
betoni dhe çeliku. Kjo strukturë ka përhapje shumë të gjërë në ndërtim në sajë të vetive 
shumë të mira të dy materialeve përbërëse. Struktura prej betoni të armuar përgatitet duke 
përdorur armaturë të zakonshme ose të tërhequr në të ftohtë. Dallohen dy lloje kryesore të 
strukturave betonarme me armaturë të paranderur:

a) Struktura me armaturë të tërhequr para betonimit ;
b) Struktura me armaturë të tërhequr pas betonimit;

Strukturat prej betonarmeje mund të jenë monolite(të derdhura në vend) dhe të 
parapërgatitura. Strukturat e parapërgatitura montohen në sheshet e ndërtimit dhe përbëhen 
nga element të veçanta, të parapërgatitura në uzina ose në kantjere ndërtimi. 

  9.5  Elementët prej betoni të armuar të  parapërgatitura

Strukturat prej betoni të armuar të parapërgatitur realizohen të gjitha pjesët e një banese si: 
themelet pllakë, themelet e vazhduar, themelet e veçuar, muret e brendëshme dhe të jashtme, 
trarët, kollonat shkallët etj. Për mbulimin e ndërkateve në banesa përdoren gjerësisht element 
të parapërgatitura prej betony të armuar.
Proçesi teknologjik i prodhimit të elementëve të parapërgatitura prej betonarmeje bazohet në 
operacionet kryesore të mëposhtëme:

1) përgatitja e përzierjes së betonit;
2) përgatitja e armaturës së hekurit;
3) armimi i elementëve;
4) formimi i elementëve;
5) ngjeshja;
6) ngurtësimi në kushte normale ose përpunimi termik me lagështi;

Elementët  e parapërgatitura prej betoni dhe betoni të armuar janë të llojeve dhe përmasave të 
ndryshme. Përdorimi i tyre në ndërtim ka marrë përhapje të konsiderushme. Elementët prej 
betoni të armuar janë te llojeve të ndryshme si më poshtë: - panele govatë për realizimin e 
ndërkateve dhe për mbulimin e ndërtimeve industrial;
-soleta betonarme të paranderura të lehtësuara me dy, tre dhe shtatë brima;
-panele të mëdha të parapërgatitura betonarmeje për mure, per mbulim ose dysheme;
-trarë të vinç-urave për montimin e vinçave urë në objekte industrial;
-shtyllat prej betonarmeje të centrifuguara që përdoren për linjat e shtyllave të tensionit të 
  lartë;
-pilota betonarmeje të centrifuguara me seksion rrethor perdoren për ndërtimin e 
 bazamenteve të veprave industrial, hidroteknike porte ura dhe vepra shoqërore;
-trarë mbulimi të parapërgatitura me dy kullime, për mbulimin e objekteve industrial;
-trarë me qeramikë të armuar përdoren për ndërtimin e mbulesavedhe ndryshimeve të 
 ndërkateve.

Tema mësimore nr.10:  Materialet termoizoluse, hidroizoluse dhe zëizoluse                                               
 
 10.1  Njohuri të përgjithshme

Materialet termoizoluse quhen materialet joorganike dhe organike, me përcjellshmëri të ulët 
të nxehtësisë. Këto materiale këshillohen të përdoren për izolimin termik të konstruksioneve 
të ndërtimit, të paisjeve e të tubacioneve industriale etj.
Përdorimi i materialeve termoizoluse në ndërtim krijon kushte për rritjen e shkallës së 
industrializimit të punimeve të ndërtimit. Nëpërmjet vendosjes së materialeve termoizoluse 
krijohen kushte e mundësi për të ulur peshën e ndërtimeve dhe ekonomizimin e lëndëve 
djegëse. Përdorimi i materialeve termoizolus në stacionet termike  zvogëlon rreth 20- 25 
herehumbjen e nxehtësisë.
Materialet hidroizoluse përdoren në ndërtim për të mbrojtur konstruksionin nga depërtimi i 
lagështisë, ujit dhe agjentëve atmosferikë.Për hidroizolim, krahas lidhësve inorganikë, si 
çimentoja etj., përdoren dhe lidhës organikë, si bitumi, që janë quajtur edhe lidhës të zinje. 
Bitumet janë përzierje vajrash, dyllërash dhe asfaltenesh, prania e të cilave përcakton vetitë e 
bitumit. Asfaltenet i japin bitumit fortësinë dhe aftësinë për tu ngjitur me materialet e tjerë 

mineral; dyllërat I japin vetitë elastike, kurse vajrat vetinë e lëngëzimit. Bitumi nuk tretet në 
ujë, por treten në benzol, kloroform etj.
Bitumet bëjnë pjesë në lëndët lidhëse organike me përdorim shumë të gjërë në ndërtim. 
Ngjashmëri me bitumet kanë dhe katranet, që prodhohen nga distilimi i qymyrit të gurit. Për 
përmirësimin e vetive të bitumit për qëllime hidroizolimi, bëhet dhe përzierje bitum me 
katran ose bitum me gomë dhe kauçuk sintetik.
Materialet zëizoluse përdoren kryesisht për të dobësuar goditjet e zërit, megjithëse, shpesh, 
këto materiale ndihmojnë për kalimin e zhurmave ajrore.
Ne banesat prania e zhurmave që vinë nga jashtë mund të sjellë shqetësime të forta dhe të 
shkaktojë strese në personat që atje banojnë. Pakësimi i zhurmave, si pasojë e përdorimit të 
materialeve akustikë, ruan shëndetin dhe forcën e njeriut duke krijuar kushte të përshtatshme 
pune dhe prodhimtari të lartë.
Zgjedhja e materialeve akustike varet nga lloji i zhurmës, nga niveli i saj dhe nga 
karakteristikat e frekuencës.
Zhurmat i kemi dy lloje zhurma ajrore dhe zhurmat goditëse
Në praktikë takohen zhurma të llojeve dhe të niveleve, të ndryshme, prandaj edhe materialet 
akustike që përdoren janë të llojeve të ndryshme.
Materiali mbushës zëizolues që vendoset në strukturat e ndërtimit ndodhet shpesh nën 
veprimin e forcave ngjeshëse. Me ndihmën e mbushjeve elastike prej materiali zëizolues, zëri 
izolohet në brendësi të mureve dhe të ndarjeve. 

10.2  Klasifikimi i materialeve termoizoluse

Materialet termoizoluese klasifikohen në grupet e mëposhtëme:
1) Sipas llojit të lëndës së parë dallojmë: 

a) materiale inorganike;
b) materiale organikë;

2) Sipas strukturës, formës dhe pamjes së jashtme dallojmë:
a) ne trajtë fijore (pambuku mineral, pambuku i xhamit etj);
b) elemente poroze në copa (betonet poroze, shkumë xhami etj);
c) materiale në trajtë ruloni dhe litari;
d) materiale me kokrriza të mbufatura (perliti, vermikuliti etj);
e) elemente fijore në trajtë pllakash (pllaka druri etj);

3) Sipas fortësisë:
a) të butë me deformimi jo me shmë se 6%
b) gjysmërigjide
c) të ngurta

4) Sipas koefiçentit të përcjellshmërisë së nxehtësisë:
a) me përcjellshmëri të ulët;
b) me përcjellshmëri mesatare;
c) me përcjellshmëri të lartë;

10.3 Materialeve termoizoluse

-  Pambuku mineral përbëhet nga fije të holla elastike në trajtë qelqi të cilat fitohen nga 
shkrirja e shkëmbinjve natyror në temperaturë 1500º C, nga skorjet metalurgjike dhe nga 
qymyret.
- Pllakat termoizoluse prej pambuku mineral ose prej lesh 
- Xhami poroz është material termoizolues me porozitet të lartë 80-90 %, për prodhimin e të 
cilit përdoren lëndët e para rërë kuarci, gëlqere, sodë dhe sulfat natriumi. 



20

- Shkumat plastike termoizoluse ne varësi të strukturës ku përdoret.
Termoizolimi sot në botë konsiderohet si “ burimi i pestë energjitik për ngrohje” pas naftës, 
gazit, qymyrit dhe energjisë elektrike.

11.4 Llojet e materialeve termoizoluse

-  Pambuku mineral përbëhet nga fije të holla elastike në trajtë qelqi me diametër 5- 15 
mikron të cilat fitohen nga shkrirja e shkëmbinjve natyror në temperaturë 1500º C, nga 
skorjet metalurgjike dhe nga qymyret.
- Pllakat termoizoluse prej pambuku mineral ose prej lesh xhami përdoren për termoizolimin 
e tubacioneve teknologjik me diametër më të madh se 200 mm të cilat punojnë në 
temperatura nga - 60ºC deri në + 600ºC. Për formimin e pllakave, materiali termoizolues 
vendoset ndërmjet dy rrjetave prej teli të zinkuar me diametër 0.8 mm.
- Xhami poroz është material termoizolues me porozitet të lartë 80-90 %, për prodhimin e të 
cilit përdoren lëndët e para rërë kuarci, gëlqere, sodë dhe sulfat natriumi. Për formimin e 
strukturës poroze përdoren shtesa gazformuse qymyr koks, guri gëlqeror etj.
- Shkumat plastike termoizoluse ne varësi të strukturës mund të jenë:
 a) Penoplastet janë masa sintetike të shkumuara me pore të dendura që nuk komunikojnë me
     njëra tjetrën dhe që janë të mbushura me ajër ose me lloj tjetër gazi;
 b) Poroplastet janë shkuma plastike, struktura e të cilave eshtë me pore që komunikojnë me 
     njëra tjetrën. Rrëshirat, me të cilat ato përgatiten mund të  jenë me origjinë sintetike ose 
     natyrore.
Materialet e termoizolimit sot në botë konsiderohet si “ burimi i pestë energjitik për ngrohje” 
pas naftës, gazit, qymyrit dhe energjisë elektrike.

10.4 Materialet hidroizoluse

Mastikat bituminoze janë përzierje të bitumeve naftore ose e katramit me mbushës mineral. 
Mastikat klasifikohen:

a) sipas llojit të lëndës lidhëse; 
b) sipas mënyrës së përdorimit;
c) sipas qëllimit të përdorimit; 

Zgjedhja e llojit të mastikës bëhet në varësi të temperaturës maksimale të mjedisit dhe të 
pjerrësisë së tarracës.
Mastikat hidroizoluese përdoren për zbatimin e punimeve të suvatimeve hidroizoluese dhe si 
lëndë lidhëse për përgatitjen e pllakave të shtrimit të dyshemeve e të shesheve, rrugëve etj.
Mastikat e nxehta përgatiten prej përzierjes së bitumit me shtesa minerale në sasi nga 30-60 
% sipas kërkesave dhe qëllimit. Ato përdoren për ngjitjen e fletëve hidroizoluse në taracat 
dhe muret vertikaletë podrumeve në banesa dhe ndërtimin e perdeve hidroizoluese në veprat 
hidroteknike etj.
Mastikat për hidroizolimin e tarracave realizon ngjitjen e fletëve te karton katramasë me 
nënshtreaën bazë dhe vetë fletëve. Përdorimi i mastikave në gjëndje të ftohtë është me 
përparësi kundrejt atyre në gjëndje të nxehtë, pasi ul rreth 60 % harxhimin e lëndëve të para 
për njësi sipërfaqeje të hidroizoluar.
Emulsionet bituminoze përgatiten në mënyrë të industrializuar duke përzier deri në 
homogjenizim pjesët pak a shumë të barabarta prej bitumi ose prej kartami me tretësirën 
ujore që përmban jo më shumë se 3% substance shtesë mbi masën e përgjithëshme të 
emulsionit.
Emulsionet përdoren gjerësishtë në punimet rrugore për lidhjen e konglomerateve bituminoze 
të vendosura në vepër në trajtë të ftohtë, për lyerjen sipërfaqësore të bazamenteve nën 

hidroizolimet.
Pastat bituminoze jane emulsione me koncentrim të lartë të cilat përzihen me ujë deri në 
viskozitetin e kërkuar.
Materialet hidroizoluse në rrotulla hidroizolojnë taracat nëpërmjet disa shtresave të 
materialeve në rrotulla që përbëjnë qilimin mbulues. Në pjesën e poshtme të qilimit vendosen 
materiale të regjura me bitum; shtresa e parë mund të jetë e pa veshur me bitum p.sh. 
pergamini, ndërsa shtresa e sipërme realizohet me materiale të veshura me shtresa prej 
mastikë bituminoze (ose katrami) dhe të spërkatur me mbushësa minerale me kokriza të 
mëdha, të vogla ose me grimca pluhurore që shmangin ngjitjen gjatë ambalazhimit të 
rulonave.
Materialet në rrotulla përgatiten nëpërmjet përpunimit të bazës që mund të jetë: kartoni, 
pëlhurë prej xhami etj, me bitume, katrame ose me përzierje të tyre.

 10.5  Materialet zëizoluese

Materialet zëizoluese përdoren në:
a) trajtë shtresash;
b)  trajtë shiritash ;
c)  trajtë mbushësa në copa të cilat emërtohen “ dysheme notuese”.

Moduli dinamik i elasticitetit është karakteristika kryesore e materialeve mbushëse 
zëizoluese. Zvogëlimi i modulit te elasticitetit ul së tepërmi shpejtësinë e përhapjes së 
tingullit. Materiali mbushës zëizolues që vendoset në strukturat e ndërtimit ndodhet, shpesh, 
nën veprimin e forcave ngjeshëse. Rritja e cilësisë së materialit mbushës zëizolues rrit forcat 
e fërkimit të brendshëm, ky i fundit karakterizohet me koefiçentin e fërkimit të brendshëm 
ose me koefiçentin e humbjes. Koefiçenti i humbjes përcaktohet me metodat e rezonancës. 
Rezultatet optimal merren gjatë përdorimit të materialeve me strukturë fibrore dhe poroze, të 
materialeve sintetike me strukturë poroze p.sh. ato si trajtë sfungjeri.
Materialet zëizoluese përdoren në trajtë shtresash, shiritash dhe mbushësa në copa të cilat 
emërtohen “ dysheme notuese”. Dyshemeja notuese shkëputet nga konstruksioni mbajtës i 
mbulesës dhe nga muret me materiale zëizoluese. Me ndihmën e mbushjeve elastike prej 
materiali zëizolues, zëri izolohet në brendësi të mureve dhe të ndarjeve. Izolimi i vibrimeve të 
bazamenteve të makinerive realizohet me paisje amortizuese në trajtën e sustave dhe 
mbushjeve elastike. Izolimi i mirë i vibrimit arrihet aëthere, kur frekuenca e lëkundjeve 
vetjake të paisjeve në amortizatorë do të jetë 3-4 herë më e vogël se frekuenca e lëkundjeve të 
detyruara.

 10.6  Vetitë fiziko – mekanike të materialeve

Qendrushmëria mekanike në shtypje e materialeve termoizoluse eshtë relativisht e ulët. 
Qendrushmëria mekanike duhet të ketë vlera që të sigurojë ruajtjen e formës, e përmasave etj. 
gjate transportit, stivimit, montimit dhe konditave të përdorimit. 
Ujëthithja jo vetëm keqëson vetitë termoizoluse të materialeve, por ul, gjthashtu, qëndresën 
mekanike dhe jetëgjatësinë. Për të zvogëluar ujëthithjen, gjatë përgatitjes së materialit, 
shtohen lëndë hidrofobe (që nuk thithin ujë)
Qëndresa ndaj temperaturës eshtë aftësia e materialit i cili qëndron pa u shkatëruar për një 
kohë të gjatë në një temperaturë të caktuar.
Depërtushmëria e gazeve dhe e avullit merret parasysh për materialet që përdoren në 
termoizolimin e konstruksioneve rrethuse. Ajo mund të ketë vlera si pozitive, ashtu dhe 
negative.
Qëndresa ndaj zjarrit është aftësia e materialit dhe e konstruksionit për ti rezistuar veprimit 

të nxehtësisë për një kohë të përcaktuar.
Qendresa ndaj ngricave është aftësia për ti qëndruar veprimit të temperaturave të ulta.
Qëndresa kimike dhe biologjike ështe aftësia e materialeve termoizoluse për t’ju nënshtruar 
veprimeve gazeve , të avujve agresivë dhe të mikroorganizmave. 
Në figurat e mëposhtëme janë paraqitur materiale termoizoluse, hidroizoluse dhe zëizoluse të 
cilët përdoren gjerësisht në ndërtim.

Tema mësimore nr.11 Materialet plastike dhe të bojatisjes     

 11.1 Njohuri të përgjithshme për materialet plastike

Materialet prej plasmasi kanë prejardhje nga përpunimi i lëndëve të ndryshme natyrore, druri, 
leshi, pambuku, lëkura, celuloza etj, ose artificiale(sintetike) nëpërmjet sintezës së fosileve të 
karbonizuara (qymyreve) dhe produkteve të naftes. Plasmaset, zakonisht, prodhohen prej 
prezencës të lëndëve lidhëse dhe materialeve mbushës duke shtuar në përbërjen fillestare 
edhe shtesa speciale, si plastifikatorë, ngurtësues, stabilizatorë dhe ngjyrues.

Lëndë lidhëse, në materialet plastike, shërbejnë polimeret e ndryshme si: rrëshira sintetike 
dhe rrëshirat natyrore; kauçukët, prodhimet ecelulozës etj. Zgjedhja e lëndës lidhëse 
përcakton në mënyrë të ndjeshme vetitë teknike të elementeve prej plasmasi. Lënda lidhëse 
është ndër përbërësit më të kushtueshëm të plastmaseve.
Materialët mbushës janë pluhura ose fibra të ndryshme me origjinë inorganike dhe organike. 
Në plasmaset me shtresa si mbushës përdoren edhe letra, pëlhura etj. Përdorimi i materialeve 
mbushës ul në mënyrë të ndjeshme harxhimin e polimereve në përzierje. Mbushësi 
përmirëson edhe një sërë vetishë të elementeve prej plasmasi, si p.sh. rrit qëndresën termike 
dhe fortësinë, përmirsojnë rezistencën në tërheqje dhe në përkulje.
Shtesat plastifikatorët janë lëndë që shtohen tek polimeret për të ritur plasticitetin dhe për te 
zvogëluar thyeshmërinë. Si plastifikatorë mund të përdoren disa lëngje me masë molekulare 
të ulët që vlojnë në temperaturë të lartë.
Shtesat stabilizatorë bëhen të afta ta ruajnë strukturën dhe vetitë e plastmaseve, shmangin 
plakjen e parakohshme të tyre gjatë veprimit të dritës së diellit, të oksigjenit, të ajrit, të 
nxehtësisë dhe të ndikimeve të tjera jo të përshtatshme.

 11.2  Përdorimi i materialeve prej plastmasi në ndërtim

Materialet plastike në mjaft raste paraqesin përparësi të dukshme kundrejt disa materialeve 
tradicionale të ndërtimit.
Përdorimi i materialeve prej plasmasi në ndërtim, kohet e fundit ka gjetur përdorim për 
përparësit kryesore që kanë. Është kjo arsyeja që në instalimet e ndriçimit, vetratat, ulluqet, 
tubacionet për ujin e pijshëm, tubacionet për kanalizimet, paisjet hidrosanitare, hidroizolimin 
e mureve dhe mbulesave, shtrimin e dyshemeve ne linja prodhimi, spitale, shkumave te 
veçanta prej materiali plastik për izolimet termike, përdoren gjerësisht në ndërtim.

 11.3  Njohuri të përgjithshme për materialet e bojatisjes

Sipërfaqet bojatisen për t’i  mbrojtur nga agjentët atmosferik ose nga faktorët e tjerë të 
mjedisit, që mund të shkaktojnë brejtje, kalbëzim etj. Bojrat në ndërtim kanë një fushë të 
gjerë përdorimi.
Bojrat janë materiale ndërtimi shumë të vjetra, që përdoren në punimet dekorative 
përfundimtare siç janë afresket, në këtë rast bëhet fjalë për bojra të përftuara nga përzierja e 
dherave të ndryshme me ngjyrë, në gjëndje të bluar imët, të lidhura me një tretësirë dhe të 
vendosura mbi sipërfaqe llaçi të freskët me gëlqere të majme.
Romakët e vjetër kanë përdorur gjerësisht bojrat e vajit. Për nje kohë të gjatë janë përdorur 
bojra, si bazë e të cilave kanë shërbyer vajra vegjetale të ndryshme. Romakët e vjetër kanë 
përdorur bojrat e vajit. Për përfitimin e llakeve kanë qënë përdorur rezinat natyrore. Rezinat e 
para sintetike për përgatitjen e bojrave u përdorën në Gjermani gjatë luftës së parë botërore. 
Bojrat me bazë lidhësish sintetikë morën zhvillim të vërtetë rreth viteve 1950. Pasë viteve 
1970 u përdorën rezina sintetike dhe si rjedhoj prodhimi i bojrave morri një zhvillim shumë 
të madh. Industria kimike e bojrave i prodhon materialet bojatisëse kryesisht në gjëndje të 
gatshme, por ngandonjëherë para përdorimit në objekt shtohen vetëm tretësit. Sot përgatiten 
vetëm lloje të ndryshme bojrash, si p.sh: bojra dheu, bojra hidromate, bojra vaji dhe bojra 
zmalti, llake, bojra çimentoje ose akrilike të padepërtushme nga lagështia etj, një pjesë e të 
cilave janë ekologjikisht të pastër për përdoruesit.

                                    
 11.4 Përkufizimi dhe klasifikimi i bojrave

Përkufizim: bojrat janë përzierje natyrore, artificiale ose sintetike në trajtë të lëngët, që 
vendosen në shtresa të holla mbi sipërfaqe të konstruksioneve(të quajtur bazë) dhe që pas 
ngurtësimit shëndrohen në cipa të qëndrushme dhe që lidhen mirë me bazamentin.
Këto cipa duhet të kenë një rezistencë të mjaftushme dhe të ruajnë për një kohë të gjatë vetitë 
e tyre fiziko- mekanike dhe ato dekorative. Bojrat nuk duhet të veprojnë mbi materialet dhe 
mbi elementet e bazamentit ku ato vendosen.
Bojrat klasifikohen në varësi të:

a) natyrës së bazamentit, mbi të cilën do të vendosen (sipërfaqe betoni, 
metali, druri, allçie etj;

b) qëllimit të kërkuar, për mbrojtje konstruksioni ose për dekoracion;
c) vendit të përdorimit, mjedis i brendshëm ose i jashtëm;
d) sipas lloit të lëndës lidhëse, ose përbërjes: (bojra vaji dhe zmaltoje; 

bojra silikate; bojra gëlqereje; bojra polimere, etj).

11.5 Përbërësit kryesor të materialeve bojatisëse dhe llojet e bojrave

Përbërësit kryesor të materialeve bojatisëse janë:
- Lëndët lidhëse (cipëformuse).
- Pigmentet
- Tretësit 
- Holluesit 

Llojet e bojrave janë:
1) Bojrat e vajit dhe zmaltos
2) Bojrat e çimentos 
3) Bojrat silicate
4) Bojrat e gëlqeres
5) Bojrat polimere
6) Bojrat akrilate 
7) Bojrat polimerçimentoje 
8) Llaket
9) Bojtat emale

Në figurat e mëposhtëme janë paraqitur bojrat që përdoren gjerësisht në ndërtim sipas:

a) natyrës së bazamentit, mbi të cilën do të vendosen; 
b) qëllimit të kërkuar, për mbrojtje konstruksioni ose për dekoracion;
c) vendit të përdorimit, mjedis i brendshëm ose i jashtëm;
d) lloit të lëndës lidhëse, ose përbërjes;
e) katalogut të bojrave.

Tema mësimore nr.12: Njohuri për ndërtesat

12.1 Klasifikimi i ndërtesave

Çdo gjë që ndërtohet nga dora e njeriut quhet konsruksion. Konsruksionet e ndryshme që 
ngrihen mbi tokë dhe që përmbajnë ambjente të caktuara për veprimtarin e njeriut quhen 
ndërtesa si p.sh shtëpi banimi, shkolla, kopshte, spitale, fabrika, stalla etj. Konstruksionet e 
tjera si ura, tunele, diga, ujësjellsa, kanalizime, etj. në të cilat mund të jenë vendosur edhe 
ambjente të veçanta, por që nuk përcaktojnë qëllimin kryesor të konsruksionit, quhen 
ndërtime inxhinjerike.
Ndërtesat në varësi të funksionit të tyre ndahen:

a) Ndërtesa qytetare; 
b) Ndërtesat industrial;
c) Ndërtesat bujqësore. 

Ndërtesat klasifikohen në varësi të kohës në vite në tre grupe kryesore:
1) Në grupin e parë hyjnë ndërtesat me afat shërbimi jo me pak se 100 vjet (teatrot, 

muzetë)
2) Në grupin e dytë hyjnë ndërtesat me afat shërbimi jo më pak se 50 vjet (ndërtesat e 

banimit shumëkatëshe, ndërtesat shoqërore)
3) Në grupin e tretë hyjnë ndërtesat me afat shërbimi jo më pakë se 20 vite (ndërtesat tri 

kate)

12.2  Elementët konsruktivë kryesor të ndërtesës

Elementët konsruktiv kryesorë që përbëjnë ndërtesën janë:
1. Themele quhen elementi konstruktiv i ndërtesës që shërben për transmetimin dhe 
shpërndarjen e ngarkesave të ndërtesës nga konsruksioni mbajtës në tokë. Sipërfaqja e 
poshtme e themelit e cila trasmeton ngarkesën quhet tabani i themelit, ndërsa pjesa e truallit 
ku mbështetet tabani quhet bazament.
2. Muret janë elemente vertikale që shërbejnë për kufizimine ndërtesës dhe për ndarjen e saj 
në mjedise. Muret mund të jenë të jashtme (rrethuese) ose të brendshme.
3. Soletat ose ndërkatet janë elemente konsruktive të rëndësishëm dhe bëjnë ndarjen e 
ndërtesës në kate. Keto përveç ndarjes së hapsirës se brendshme në kate, mbajnë dhe 
trasmetojnë peshën vetjake dhe atë shfrytëzuse në mbështetje. Soletat luajnë një rol të 
rëndësishëm për sigurimine qëndrushmërisë në hapësirë të ndërtesës.
4. Çatitë ose taracat janë elemente konsruktive të ndërtesës që mbrojnë ndërtesën nga 
rreshjet atmosferike, nga rrezet e diellit dhe era.  Shtresa e sipërme e çatisë, e cila bëhet e tillë 
që të mos depërtojë ujin, quhet mbulesë e çatisë. 
Taraca ose si quhet çatia e rrafshët quhen të gjitha ato çati në të cilat pjerrësia e sipërfaqes, 
për largimin e ujit nga reshjet atmosferike bëhet 2-5 %.
5. Shkallët janë elemente konsruktive të ndërtesës që shërbejnë për lidhjen midis kateve 
(shkallë të brendshme), gjithashtu shërbejnë pë të hyrë në ndërtesë (shkalle te jashtme).
6. Muret ndarëse shërbejnë për ndarjen e hapsirave të të nje kati në kthina të veçanta. 
7. Dyshemeja është veshja e sipërme e soletës ose e shtresave të katit përdhe që i nënshtrohet 
veprimeve mekanike. Dyshemete ndërtohen me material që i qëndrojnë fërkimit, goditjeve 
dhe që mund të pastrohen me lehtësi. Dyshemetë mund të jenë të djegshme (dyshemetë prej 
druri) dhe të padjegshme (dyshemetë me pllaka të llojeve të ndryshme etj).
8. Ballkonet e llozhat janë element konstruktiv e arkitektonik të ndërtesës. Ballkoni është 
pjesa që del para murit të jashtëm të ndërtesës, ndërsa llozha është hapësira që ndodhet 
brenda këtij muri. Llozhat ndërtohen për të zvogëluar depërtimin e rrezeve të diellit Brenda 
në mjedis.
9. Dyert shërbejnë për lidhjen e kthinave me korridorin ose midis tyre si dhe për lidhjen e 
ndërtesës me ambjentet e jashtëme. 
 Sipas funksionit dyert ndahen ne:

a) Dyer të brendshme
b) Dyer të jashtëme

Përmasat dhe materiali i dyerve varen nga funksioni dhe nga mjedisi ku ato vendosen. Ato 
përbëhen nga kasa, e cila fiksohet në mur, dhe nga kanati, qe lidhet me kasën në mënyrë të 
lëvizshme.
10. Dritaret shërbejnë për ndriçimin natyral dhe ajrimin e mjedideve të ndërtesës. Përmasat e 
dritares, format e dritares dhe vendi i vendosjes së tyre është lidhur me sipërfaqen dhe 
funksionin e mjediseve ku ajo vendoset.
11. Tavani përbën pjesën e poshtme të ndërkatit.Tavani ndërtohet lehtë kur sipërfaqja e 
pshtme e ndërkatit bëhet e rrafshët, kur nuk eshtë e tillë ndërtimi i tavanit eshtë i vështirë. Në 
këto raste ndërtohen tavanet e varur.
13. Trotuarët ndërtohen gjatë  perimetrit të ndërtesës. Ato shërbejnë për të mbrojtur themelin 
nga ujrat e shiut.
Përveç elementeve që përmendëm më lartë, në ndërtesë mund të numërojmë edhe elemente të 
tjerë të ndërtesës si punimet e rifiniturës dhe instalimet hidro-sanitare, elektrike etj.
Në figurën 2 “Ndërtesë me 2 kate me çati” jepen skematikisht disa nga elementët konsruktiv 
kryesorë që përbëjnë ndërtesën

Ndërtesë me 2 kate me çati

                        

Tema mësimore nr.13 Njohuri për bazamentet dhe përforcimet e tyre                                                                                                                                                   
                                               

13.1 Njohuri të përgjithshme                                          

Shtresa e tokës që ndodhet nën tabanin e themelit dhe merr ngarkesat nga ndërtesa quhet 
bazament. Ngarkesat që transmetohet nga tabani i themelit shkarkon në bazament një gjëndje 
të sforcuar dhe e deformon atë.
Deformimi i bazamentit sjell si rezultat uljen e ndërtesës. Në rast se ulja nuk është e madhe 
dhe zhvillohet njëtrajtësisht, athere ajo nuk e prish rezistencën dhe qëndrushmërinë e 
ndërtesës. Rezik të madh për ndërtesën paraqisin uljet jo të njëtrajtëshme, ato mund të çojnë 
deri ne shkatërimin e plotë të ndërtesës.
Uljet jo të njëtrajtëshme ndikojnë në mënyrë të ndryshme në ndërtesa me konstruksione të 
ndryshme, kështu të njëjtat ulje mund të shkaktojnë deformime të rëndësishme në ndërtesat 
me tulla, por në ndërtesat me konsruksione betonarme, ato mund të shkaktojne të çara të 
rezikshme.
Bazamentet e ndërtesave ndahen në dy lloje:
a) Bazamente natyrale (Kur bazamenti në gjëndje natyrale ka aftësi  të mbajë ndërtesën që 

ngrihet në të, pa kaluar deformimet (shformimet) e lejuara, quhet bazament natyral); 
b) Bazamente artificiale (Kur bazamenti është i dobët dhe aftësia mbajtëse e tij rritet në 

mënyrë artificial, quhet bazament artificial).

   13.2 Bazamenti natyral 

Vetitë e bazamentit natyral përcaktohen nga dy faktorë kryesor:
1) Nga granulometria e tokës

2) Nga shkalla e dëndësisë
Në vetitë fizike dhe mekanike të tokës, ndikon shumë uji nëntoksor, i cili në shumicën e 
rasteve ul aftësinë mbajtëse të bazamentit. Shtresa e sipërme e tokes gjatë ndërtimit largohet, 
pasi kjo shtresë është e shkrifët, si pasojë e veprimeve atmosferike dhe pëson deformime të 
theksuara nën veprimin e ngarkesave.
Përpara se të fillojë projektimi dhe ndërtimi i nje vepre është e domosdoshme të bëhet 
studimi gjeologjik i tokës.
Për këtë shpojmë tokën me sondë rreth vendit ku do të ngrihet ndërtesa. Sonda gjatë shpimit 
nxjerr jashtë dheun. Duke lejuar në këtë mënyrë, të përcaktohet lloji i tokës dhe thellësia ku 
ndodhet. Për çdo sondë hartohet një tabelë, në të cilën shënohet lloji i shtresave të tokës që 
takohet. Pasi të jenë kryer shpimet në të gjitha pikat e parashikuara dhe pasi të jetë hartuar 
tabela për secilin shpim, mund të ndërtohet profili gjeologjik i tokes, ku do të ngrihet 
ndërtesa.
Prerja gjeologjike i jep mundësi projektuesit të përcaktojë shtresën mbi të cilën do të 
mbështetet tabani i themelit. Studimi gjeologjik i tokës ka rëndësi të madhe edhe për masat që 
duhen marrë, gjatë projektimit dhe ngritjes së ndërtesës, kundër lëkundjeve sizmike. Nga 
pikpamja sizmike, më të qëndrushme janë formacionet e ngjeshura, p.sh formacionet 
shkëmbore, rëra dhe zhavorri i ngjeshur, argjili i ngjeshur, etj. Në vendet me formacione të 
shkrifta, veçantërisht kur ato janë të ngopura me ujin nëntoksor, tërmeti ndjehet më fort. 
Në toka që rëshqasin, nuk këshillohet të bëhen ndërtime, kur është e domosdoshme duhet të 
merren masa mbrojtëse inxhinjerike, si p.sh ndërtime të mureve mbajtëse, drenazhe etj., që të 
sigurojnë qëndrushmërinë e veprës.
Prandaj, studimi gjeologjik i tokës ka rëndësi të madhe për masat kundërcizmike që duhen 
marrë gjatë projektimit dhe ndërtimit të veprave.
Bazamenti quhet natyror, kur ne gjendje natyrore ka aftësi të mbajë ngarkesën që vepron 
mbi të, pa kaluar shformimet e lejuara. Toka, nën veprimin e kësaj ngarkese, ngjishet dhe, si 
rrjedhim, themelet pësojnë ulje vertikale.
Ngarkesa që jep uljen e lejuar, tregon aftësinë mbajtëse të lejuar të bazamentit. Nderja që lind 
në bazament, quhet nderje e lejuar dhe matet me Mpa.
Tokat e llojeve të ndryshme kanë nderje të lejuar të ndryshme, p,sh:
Toka shkëmbore 0,6- 1 MPa
Toka ranore 0,25 MPa
Tokat suargjilore 0,2 MPa
 
13.3 Bazamenti artificial                                                    

Kur bazamenti është i dobët dhe aftësia mbajtëse e tij rritet në mënyrë artificiale, quhet 
bazament artificial.
Një bazamentet artificial ndërtohet duke:

a) bërë dëndësimin e tokës duke e ngjeshur atë me tokmak mekanik ose me vibrim;
b) bërë fortësimin me anë të çimentimit dhe silikatizimit;
c) ndërtuar pilota, të cilat janë shtylla që zhyten në tokë;

a) Dendësimi i tokës.
Në toka të dobëta (tokë e hedhur ose tokë kënetore), kur dëndësimi  i tokës kërkon punë të 
madhe, ndërtohen jastëk prej rëre. Ulja e themelit kryhet si rezultat i ngjeshjes së tokës, kjo 
ngjeshje arrin në thellësin 2-3 herë gjerësinë e themelit. Para se të ndërtohet themeli, nën 
nivelin e tabanit hiqet toka deri në një thellësi të caktuar. Në rast se këtë pjesë të tokës e 
zëvendësojmë me tokë më pakë të ngjeshme, athere edhe ulja e themelit do jetë më e vogël.
b) Fortësimi i tokës.
Në toka të dobëta (tokë e hedhur ose tokë kënetore), fortësimi bëhet duke çimentuar 

bazamentin e themelit. Meqenëse ngarkesa që ushtrohet në tabanin e themelit në thellësi të 
tokës zvogëlohen, çimentimi ose silikatizimi i bazamentit të themelit bën që ngarkesat në 
tokën e dobët të veprojë e zvogëluar.
c) Ndërtimi i pilotave
Ka raste kur mbështetja e themelit bëhet mbi pilota. Pilotat  janë shtylla që zhyten në tokë. 
Pilotat sipas karakterit të punës së tyre në tokë ndahen në:

a) pilota shtyllë që përdoren kur shtresa e fortë e tokës ndodhet disa metra thellë. 
b) pilota të varura që përdoren kur shtresa e fortë ndodhet shumë thellë. 

Sipas materialit që janë përgatitur, pilotat mund të jenë prej:
a)  druri,
b)  betoni, 
c)  betonarmeje,
d)  hekuri
e)  të kombinuara

13.4 Punimet e gërmimit për ndërtim

Punimet e dheut janë të shumta dhe kryhen:
a) për te  rrafshuar sheshin e ndërtimit;
b) për të thelluar një zonë të caktuar për bodrum;
c) për të hapur kanale për ndërtimin e themeleve të vazhduara të ndërtesës;
d) për të hapur gropa të veçanta për ndërtimin e themeleve të plintave.

Në fillim rafshohet sheshi i ndërtimit duke kryer këto punime:
1) gërmim(zbankim) dheu;
2) transport dheu;
3) ngjeshje dhe nivelim dheu

Zhvillimi i punimeve të gërmimit kryhet sipas projektit ku tregohet kuota e sipërfaqeve të 
ndryshme që duhet të rrafshohet, kuota e zonave që duhet të thellohen etj. Gjatë gjithë 
punimeve të gërmimit bëhet kontrolli topografik.
Përpara se të fillojnë punimet e dheut ne ç’do vepër objekt ndërtimi, është e domosdoshme të 
përcaktohet nëse në këto sheshe ka ose jo ndërtime të llojeve të ndryshme nëntokësore, që 
janë ndërtuar shumë kohë më parë, ose kabllo elrktrike, linja ujësjellësash, kanalizime etj.
Kur punimet e gërmimit kryen në afërsi të objekteve ekzistuse, atëhere përcaktohet mënyra e 
kryerjes së punimeve të gërmimit dhe masat që do të merren për forcimin e tyre.
Punimet e gërmimit dhe thellimin e bodrumeve etj, duhet të bëhen përforcime, pajandime.
Në transhetë me thellësi 2-2.5 m kontrollohen vazhdimisht skarpatet, nëse ka të plasura të 
rrezikshme.
Eshtë mirë që punimet e gërmimit(dheun e gërmuar)të mos e transportojmë, por ta përdorim 
për mbushje.
Ndalohet rreptësisht që puntorët të punojnë në skarpatë ose në afërsi të tyre.

Tema mësimore nr.14 Njohuri për themelet dhe elemente të projektimit të                                                     
tyre

14.1  Njohuri të përgjithshme

Themelet janë elementë mbajtës të ndërtesës, të cilët vendosen nën sipërfaqen e tokës dhe 
transmetojnë ngarkesat në bazament. Prej themeleve të sigurta varet jeta e gjithë 
konstruksionit.
Riparimi është i vështirë dhe shumë i kushtueshëm, prandaj themelet duhet të jenë rezistente 

dhe jetëgjata, të jenë të qëndrushëm kundrejt ngricave dhe ujrave agresivë, të jenë ekonomik 
dhe të ndërtohen lehtë.
Sipas konsruksionit themelet ndahen:

a) themele të vazhduar ose në formë rripi;
b) themele nën shtylla(plintat);
c) themele në formë pllake të rrafshët.

Sipas materialit themelet ndahen:
a) themele me muraturë guri;
b) themele prej butobetoni e guri;
c) themele prej betoni;
d) themele prej betonarmeje.

Sipas mënyrës së zbatimit të punimeve themelet mund të jenë:
a) themele monolite, kur ato ndërtohen në vendin e ndërtimit;
b) themele të parapërgatitura, kur ndërtohen prej elementesh të parapërgatitura.

Konsruksioni, materiali, përmasat dhe thellësia e vendosjes së themelit merren në varësi të 
karakterit konsruktiv të ndërtesës, madhësisë së ngarkesave që veprojnë në themel dhe 
kushteve gjeologjike. Në rastet kur ndërtesa ka podrume, tabani i themelit vendoset nën 
kuotën e dyshemesë së podrumit.

 14.2  Zgjedhja e llojit të themelit

Zgjedhja e llojit të themelit varet: 
a) thellësia e vendosjes së themelit;
b) nga rezistenca dhe njëtrajtshmëria e tokës;
c) nga niveli i ujrave nëntoksor;
d) nga konstruksioni i ndërtesës;
e) nga madhësia e ngarkesës që transmetohet në themel;
f) nga të dhënat tekniko- ekonomike.

Zakonisht, themelet që mbështeten në tokë natyrale janë më të thjeshta dhe më ekonomike.
Në rast se shtresa e tokës me aftësi mbajtëse ndodhet thellë dhe ngarkesat që tejçohen janë të 
mëdha, atëhere përdoren pilotat(themelet nën shtyllë). Pilotat prej druri kërkojnë themele më 
të thellë, në krahasim me ato prej betonarmeje.
Në rastet e një ndërtese në zonë sizmike, themelet e së cilës janë mbi pilota, atëhere kokat e 
tyre duhet të bashkohen me një tra prej betonarmeje, mbi të cilin ngrihet armature e themelit. 
Në këtë rast trau duhet të jetë i pandërprerë në të gjithë perimetrin e ndërtesës.
Gjerësia e themelit përcaktohet nga llogaritjet statike, duke pasur parasysh që ngarkesa të 
shpërndahet në mënyrë të njëtrajtshme në tabanin e themelit.
Për të përcaktuar thellësinë e themelit, marrim parasysh natyrën e tokës, vetitë fiziko- 
mekanike të saj, thellësin e plasjeve dhe të ngrirjes së tokës, sizmicitetit.
Për ndërtimin e ndërtesave njëkatëshe thellësia e themeleve merret 60 cm, për ndërtesat 
dykatëshe, thellësia e themelit merret 80 cm, nën muret e jashtmë dhe 60 cm nën muret e 
brendshme. Për ndërtesat trikatëshe e lartë dhe për rajonet sizmike thellësia më e vogël e 
themeleve merret 100 cm.
Për tokat argjilore tabani i themelit duhet të vendoset 50 cm më poshtë se thellësia e plasjes. 
Në rajone të ftohta thellësia e themelit merret 100 cm më poshtë se thellësia e ngrirjes.

 14.3 Themelet e vazhduara simetrike

Themelet e vazhduara simetrike ndërtohen nën muret masive, në të cilët rezultantja e forcave 
vertikale bie në mesin e tabanit. Gjerësia e tabanit merret e tillë që shpërndarja e ngarkesave 

në tokë të jetë e njëtrajtshme. Gjerësia varet nga madhësia e ngarkesave që trasmetohen dhe 
nga presioni i lejuar i tokës. Gjerësia e themelit në pjesën e sipërme të tij mund të jetë sa 
gjërësia e murit ose 5-20 cm më e madhe, kjo bëhet për kalimin nga muratura e gurit me 
sipërfaqe anësore jo fort të rregullt në muraturën e drejtë me tulla.
Në ndërtesat e ulta gjërësia e tabanit të themelit nga llogaritjet mund të dalë e barabartë ose 
më e vogël se gjërësia e murit. Thellësia e vendosjes së tabanit në këto themele përcaktohet 
nga thellësia e ngrirjes dhe mbufatja e tokës. Në këtë rast, prerja tërthore e themelit 
projektohet konsruktivisht në formë këndrejtë.
Në ndërtesat me shumë kate(kur ngarkesat janë shumë të mëdha), kërkohet zgjerimi i tabanit, 
në këtë rast, themeli bëhet me prerje tërthore trapezoidale.
Në themelet me muraturë guri raporti h/b duhet të jetë më i madh ose i barabartë me dy dhe 
këndi α > 60º. Lartësia “h” e dhëmbit nuk duhet të bëhet më e vogël se 45 cm, në rast të 
kundërt, në muraturën e dhëmbit nuk mund të vendosen dy rreshta gurësh.
Ne themelet prej butobetoni ose betoni kendi α > 56º.
Në ndërtesat e ulta me podrum, tabani i themelit futet konsruktivisht 50 cm nën kuotën e 
dyshemesë së podrumit.
Në ndërtesat e larta themeli zgjerohet nën kuotën e dyshemesë së podrumit.
Kur niveli i ujit nëntokësor është i lartë, ose kur nuk duam të bëjmë shumë punë gërmimi në 
thellësi. Disa shkallë të themelit mund ti nxjerrim edhe mbi nivelin e dyshemesë së podrumit.

 14.4 Themelet e vazhduar asimetrike

Kur forca vertikale ka jashtëqëndërsi ndaj aksit të murit, tabani i themelit vendoset 
simetrikisht ndaj kësaj rezultanteje. Në këto kushte presioni në tabanin e themelit është i 
njëtrajtëshëm. Aksi i tabanit të themelit zhvendoset ndaj aksit të murit me madhësinë e 
jashtëqëndërsisë “e”
Kur e = 5cm themeli bëhet simetrik
Themelet asimetrike projektohet edhe kur rezultantja e forcave që veprojnë në themel është e 
pjerrët, si rezultante e egzistencës së forcave horizontale, të tilla kemi shtypjet nga mbulesat 
në formë harku, nga qemeret etj.

 14.5  Themelet nën shtylla (plintat)

Ndërtesat që projektohen me gjysëm skeleti ose me skelet të plotë, pesha e soletave, çatisë 
etj, transmetohen të përqëndruara nëpërmjet shtyllave të skeletit, prandaj nën sejcilën shtyllë 
shpesh ndërtohet themeli i veçantë. Themeli mund të jetë me muraturë guri, butobetoni, 
betoni, betonarmeje. Për të ulur kubaturën e themelit nën shtylla gjatë projektimit duhet të 
synohet që themelit ti jepet formë katrore në plan.
Kolonat zakonisht bëhen me materiale që ka rezistencë më të madhe se ai i themelit, prandaj 
pjesa ku mbështetet kolona duhet të ketë përmasa të tilla, në mënyrë që sforcimet në këtë 
pjesë të themelit të mos i kalojnë ato të lejuara.
Konsruksioni i plintit ku mbështetet kolona varet nga madhësia e ngarkesës dhe nga materiali 
i kolonës.

 14.6  Themelet në formë pllake

Kur pesha e ndërtesës është e madhe, (sa presioni në njësin e sipërfaqes që zë ajo në plan)  
është afër presionit të lejuar në tokë, përdoret një themel në formën e një pllake të vetme. 
Zakonisht, themele të tilla përdoren për konsruksione që zënë pak vend në plan, por që kanë 
lartësi dhe peshë të madhe. Sot themelet në formë pllake përdoren në ndërtesat me shumë 

kate mbi toka të dobëta. Kostoja e këtyre themeleve është e madhe dhe përdoren vetëm kur 
vendosja e pilotave është e pamundur, për arsye teknike dhe ekonomike.
Themeli në formë pllake duhet të projektohet i tillë që ulja në të gjithë ndërtesën të jetë e 
njëtrajtshme, për këtë qëndra e gravitetit të themelit duhet të përputhet me rezultanten e 
peshës së krejt ndërtesës.
Themeli në formë pllake mund të projektohet i rrafshët ose brinjor.

14.7  Themelet, llojet e tyre dhe materialet që përdoren për to.

Themelet për vet funksionin që kanë duhet të jenë të qëndrueshme, të kenë jetë të gjatë, 
mbasi ndreqja e difekteve të tyre është shumë e vështirë dhe ka kosto të lartë. Themelet duhet 
ti qëndrojnë veprimit të ujrave nëntoksorë, ngricave, veprimit të tërmeteve, duhet të jenë 
ekonomike dhe të zbatohen me lehtësi. 
Sipas materialit themelet ndahen:

a) themele me muraturë guri, ndërtohen me gurë të papërpunuar me formë të çregullt 
siç dalin nga gurorja, të lidhur me llaç. Përmasat e gurëve merren 35-40 cm, që pesha 
vetjake të mos e kalojë 35 kg. Materialet që përdoren për ndërtimin e themeleve janë 
prej guri gëlqeror me markë 100-120 MPa dhe me masë vëllimore 1800-2400 kg/ m³, 
gurë kave. Kur toka ka ujra nëntokësore, shtojmë një shtresë çakëlli me trashësi 10 cm 
dhe e ngjeshim mirë me tokmak. Kur sasia e ujit nëntokësor është e madhe, themeli 
me gurë zëvendësohetme themel betoni ose beton dhe gurë. Vendi ku mbështetet 
tabani i themelit duhet të rrafshohet mirë dhe të pastrohet nga dherat e hedhura. Një 
rëndësi të madhe përpara fillimit të ndërtimit të themelit ka kontrlli i kuotës së tabanit 
të themelit.

b) themele prej butobetoni e guri, përdorin 70-75 % beton të markës 10 dhe 25-30 % 
gurë kave. Këto themele ndërtohen me gurë të zhytur në beton në masën 20-30 %. 
Gurët duhet të jenë të pastër, me përmasa jo më të mëdha se 30 cm dhe me markë jo 
më të vogël se 20MPa, kurse betoni duhet të ketë markën e caktuar sipas projektit. 
Trashësia më e vogël e themeleve me beton e gurë eshtë 40 cm. Betoni hidhet në 
shtresa me trashësi jo më shumë se 20 cm dhe pastaj në të zhyten gurët. Largësia e 
gurëve duhet të jetë jo më pak se 10 cm dhe të qëndrojnë larg buzës së themelit 4-6 
cm.

c) themele prej betoni, përdoren në rastet kur trualli është i dobët dhe ngarkesat janë të 
mëdha, në zonat me sizmicitet të lartë. Përdoret në ndërtesat e larta, në ndërtesat 
industriale etj. Themelet prej betoni ndërtohen me lehtësi. Seksioni i tyre tërthor 
ndërtohet i shkallëzuar ose në formën e trapezit. Themelet prej betoni mbështeten mbi 
jastëk betoni të varfër ose zhavorr. Sipërfaqja e bazamentit ku vendoset jastëku, duhet 
të jetë e rrafshët.

d) themele prej betonarmeje, përdoren në rastet kur trualli është i dobët dhe ngarkesat 
janë të mëdha, në zonat me sizmicitet të lartë. Përdoret në ndërtesat e larta, në 
ndërtesat industriale etj. Sot këto themele përdoren gjerësisht në ndërtesat e banimit, 
pasi kushtojnë më pakë se themelet me gurë, janë më të lehta në ndërtim dhe më të 
qëndrushme.

Më poshtë po japim figura te  themeleve simetrike nën mure masivë



34

Më poshtë po japim figura te  themelet në formë rripi në ndërtesa me podrum

Më poshtë po japim figura te themeleve nën shtylla

  14.8  Rikonstruksioni i themeleve

Shpesh mbi ndërtesat ekzistuse shtohen disa kate, të cilat rrisin peshën e ndërtesës dhe për 
rrjedhoj shtohet presioni që ushtrohet në tabanin e themelit, i cili mund të kalojë atë të 
lejuarin. Nga praktika, presionin që ushtrohet në tabanin e themelit ekzistues mund të bëhet 
20% më i madh se presioni i lejuar i tokës në gjëndjen e saj fillestare. Kur rrisim numrin e 
kateve në ndërtesën ekzistuse, nën veprimin e ngarkesës suplementare jepen ulje të vogla, për 
të mos pasur deformime të ndërtesës, ngarkesa suplementare duhet të shpërndahet 
njëtrajtësisht në të gjitha muret e ndërtesës.
Punimet për rikonstruksionin e themeleve, kur kemi ujra nëntokësor janë të vështira dhe 
shoqërohen me rreziqe. Zgjidhja më e mirë dhe më e thjeshtë është të shtohen aq kate sa të 
mos kalohet presioni i lejuar në tabanin e themelit. Për të arritur këtë në numrin e kateve që 
shtohet duhet të përdoret materiale të lehta (tulla me vrima, panele të lehta për soleta etj).
Në rastet kur ngarkesat suplementare do të kalojë presionin e lejuar në tokën që është 
ngjeshur njëherë nën ndërtesën ekzistuse, atëhere mund të kalohet në forcimin e tokës me 
anën e çimentimit dhe të silikatizimit.
Kur shtesa e ngarkesës nuk është shumë e madhe dhe themeli ekzistues është në gjëndje të 
mirë, atëhere tabani zgjerohet me anën e jastëkëve prej betoni, të cilët vendosen në të dy anët 
e themelit. Që themeli ekzistues dhe jastëkët prej betoni të punojnë së bashku, në muraturën e 
themelit futen profile metalike në drejtimin tërthor.
Kur ngjitur me një ndërtesë ekzistuse ndërtohet një ndërtesë e re, ndërtimi i themelit 
ndërlikohet. Në këto raste, muri i ri duhet të vendoset sa më afër murit ekzistues.
Kur puq një ndërtese ekzistuse ndërtohet nje ndërtesë me skelet betonarmeje, muri tërthor i 
ndërtesës së re mund ta afrojmë me murin tërthor ekzistues me anën e konsolave.

 14.9  Mbrojtja e ndërtesës nga vlaga e tokës dhe ujrat nëntokësor

Në jetëgjatësinë dhe përdorimin e ndërtesës ndikon dhe gjëndja e thatë e konstruksionit të saj. 
Lagështia që depërton në muret e katit përdhe shpesh shkakton ajër të rëndë në ambjent dhe 
avullimi i tyre ndikon keq në shëndetin e banorëve.
Lagështia që depërton në muret e katit përdhe ose në muret e podrumeve vjen nga rreshjet 
atmosferike ose nga niveli i ujrave nëntokësor. Uji nëntokësor në saj të fenomenit të ngjitjes 
së ujit në kapilarë, depërton në shtresat e dyshemesë se katit përdhe ose dyshemesë së 
podrumit. Ky fenomen është prezent më shumë në stinën e dimrit dhe në pranverë.
Lagështia e thithur përhapet gjithmonë e më shumë, llaçi i cili thahet në ajër, e ndërpret 
tharjen dhe fillon të zbërthehet.
Për të mbrojtur dyshemenë e katit përdhe ose të podrumit në shtresat e dyshemesë vendoset 
një shtresë hidroizoluse me bitum. Depërtimin e lagështisë, që vjen nga rreshjet atmosferike 
në mur, pengohet duke vendosur midis xokolit dhe muraturës një shtresë hidroizoluse, kjo 
shtresë bëhet me llaç çimento 1: 2 dhe jo me bitum, për të mos krijuar sipërfaqe rrëshqitëse. 
Për të mbrojtur murin e jashtëm të ndërtesës nga rreshjet atmosferike rreth saj ndërtohet 
trotuari dhe vishet xokoli. Në ndërtesat me podrum, mbrojtja e podrumit nga lagështia e 
tokës, bëhet duke vendosur hidroizolim horizontal dhe vertikal. Hidroizolimi vertikal bëhet 
në anën e jashtëme të mureve të podrumit dhe arrin zakonisht 20 cm mbi kuotën e trotuarit.
Masat e përdorura më lartë vlejnë për mbrojtjen e ndërtesës nga lagështia normale e tokës.
Mbrojtja e ndërtesave nga ujrat nëntokësor kërkon marrjen e masave të rrepta dhe shumë të 
sigurta.
Kur niveli i ujit nëntokësor ndodhet më lartë se niveli i dyshemesë së podrumit, për mbrojtjen 
e podrumit nga mbytja me ujë eshtë ndërtimi i drenazheve. Tubat e drenazhit vendosen në një 
thellësi të caktuar, të cilët mbledhin dhe largojnë ujin nëntokësor duke ulur në këtë mënyrë 

nivelin e tij. 
Ndërtesat që ngrihen në terren të pjerrët mbrohen nga ujrat nëntokësor dhe ujrat e shiut me 
anën e drenazheve që ndërtohen në tri anët e tyre. Në ndërtesat që ngrihen në terren të 
rrafshët dhe niveli i ujit nëntokësor nuk mund të ulet më poshtë se kuota e dyshemesë së 
podrumit me anë të drenazheve, atëhere podrumi mbrohet me anë të qilimit hidroizolues.
Përcaktimi i nivelit maksimal të ujit nëntokësor ka rëndësi të veçantë, pasi diferenca ndërmjet 
kuotes se nivelit të ujit nëntokësor dhe kuotës së dyshemesë së podrumit jep presionin e ujit 
nga poshtë-lart, dhe për 1m diferencë kuote ky presion është 1000 kg/m2. Në këto raste 
qilimi hidroizolues në këtë rast duhet të mbështjellë podrumin si poshtë ashtu dhe anash.
Hidroizolimi i podrumeve ekzistuse mund të bëhet vetëm nga ana e brendshme. Për këtë 
suvatohet sipërfaqja e brendshme e mureve të podrumit dhe rrafshoht dyshemeja,  
këmishëzohet me beton muret dhe vishen me shtresën hidroizoluse, në mur hapen kanale në 
formën e bishtit të dallandyshes, për të ruajtur lidhjen e këmishës me murin.
Kur ujrat nëntoksor janë ujra agresiv në shkall të dobët zgjidhja më ekonomike është 
përdorimi në përgatitjen e betonit të çimentos që i reziston ujit agresiv nëntokësor. Kur 
agresiviteti i ujt eshtë i madh, të gjitha pjesët e themelit izolohen , duke i veshur me qilim 
hidroizolues prej materiali të bitumuar.

Tema mësimore nr.15 Njohuri për muret dhe elemente të projektimit të 
tyre                                
 
15.1  Njohuri të përgjitshme

Muret janë element vertikal që kufizojnë dhe ndajnë ndërtesën. Muret mund të jenë të 
jashtme dhe të brendshme, mbajtës dhe jombajtëse.
Muret e jashtme bëjnë pjesë në konsruksionin rrethues të ndërtesës dhe i nënshtrohen një 
kompleksi forcash dhe veprimesh të tjera. Muret janë:

a) Mure mbajtës në ndërtesat me konstruksion masiv;
b) Mure jombajtëse në ndërtesat me skelet; 

Muret e jashtme i nënshtrohen forcës horizontale që shkaktohet nga presioni i erës; kur ato 
janë mbajtëse, përveç peshës vertikale marrin edhe ngarkesat e elementeve horizontalë të 
ndërtesës(çati dhe soleta) si dhe peshën shfrytëzuse.
Muret e jashtme i nënshrohen dhe ndryshimit të temperaturës midis ajrit të brendshëm dhe 
atij të jashtëm, lagështisë nga reshjet atmosferike, elementët kimik që ndodhen në ajër nga 
rezet e diellit. 
Muret e jashtme ndërtohen të qëndrueshëm kundrejt ngricave, lagështisë, korozionit, 
dëmtuesve biologjik etj.
Muret e jashtme, bashkë me hapsirat e dritareve, të dyerve etj. luajnë një rol të rëndësishëm 
në formimin arkitektonik të ndërtesës.
Muret e brendshme nuk i nënshtrohen veprimeve atmosferike. Muret e brendshme janë 
mbajtëse dhe jombajtëse.
a) Muret mbajtëse bëjnë pjesë në skeletin e ndërtesave me konstruksion masiv, duke marrë 

peshën e soletave, peshën shfrytëzuese dhe peshën e çatisë.
b) Muret jombajtëse shërbejnë vetëm për të ndarë ambjentet midis tyre.

 15.2  Llojet e mureve

Sipas materialit dhe llojit të elementëve që përdoren muret  mund të ndahen në:
1) mure me gurë natyralë;

2) mure me tulla(te kuqe ose silikate);
3) mure me blloqe të vogla;
4) mure me tulla qeramike me vrima;
5) muret me blloqe të mëdha;
6) mure me panele;
7) muret me dru;
8) muret me qerpiç;

1. Muret me gurë natyralë 
Ndërtimi i mureve me gurë ka traditë të lashtë në vendin tonë. Për shkak të strukturës së 
bukur, muri prej guri shfrytëzohet edhe si mur dekorativ. Në ndërtimet e sotme, ku 
mbizotërojnë sipërfaqe të mëdha të rrafshta ose sipërfaqe xhami, për të thyer monotoninë e 
tyre përdoren mure guri.
Gurët që përdoren për ndërtimin e mureve mund të jenë: gëlqeror, ranor, travertine, diabaz, 
granit, bazalit, tufë vullkanike, sienit, shtuf etj.
Madhësia e gurëve duhet të jetë e tillë që të ngrihen nga muratori. Përmasa më e madhe e 
gurit mund të jetë 50 cm dhe jo më i rendë se 30 kg. Ato gurë që janë më te mëdhenj thyhen 
me vare. Për të arritur qëndrushmëri më të lartë të murit, ata pastrohen nga dherat i thyhen 
majat, gdhënden për të formuar sipërfaqe afërsisht të rregullta.
Rezistenca termike e mureve prej guri është e vogël, për shkak të peshës së madhe vëllimore 
të tyre. Konsistenca e llaçit që përdoret në muret me gurë varet nga ujëthithja e gurit që 
pëedoret për murëzim. Izolimi i zërit në muret me gurë është mjaft i mirë, për arsye të peshës 
së madhe të murit. 
Në varësi të formacionit, karakterit të nxjerrjes, përpunimit dhe vendosjes së gurëve muret 
mund të jenë:

a) mure me gurë pllakë;
b) mure me gurë të çregullt;
c) mure me gurë të përpunuar;
d) mure të përzier (gurë dhe materiale të tjera)

a) Muret me gurë pllakë nxirren nga formacionet sedimentare, kanë strukturë të shtresëzuar 
me dy faqe afërsisht  paralele. Muret e ndërtuar me gurë pllakë janë të bukra dhe të 
qëndrushme, pasi ngarkesa transmetohet normal me sipërfaqen e gurëve dhe me drejtimin e 
rreshtave. 
Trashëria e murit nuk duhet të jetë më e vogël se 50 cm. Trashësia e gurëve të një reshti 
zgjidhen me trashësi të njëjtë. Nën veprimin e peshës vertikale ose nën veprimin e lëkundjeve 
të vogla sizmike, ky mur shëmbet vetë.
Për të bërë lidhje të mirë, në këto mure duhet të vendosen vende–vende në drejtimin tërthor, 
gurë lidhës me gjatësi sa trashësia e murit dhe fuga e njërit rrjesht të mbulohet nga gurët e 
rrjeshtit tjetër jo më pakë se 10 cm.
b) Muret me gurë të çregullt krijojnë në sipërfaqen e murit një rrjetë me strukturë mjaft 
dekorative si rezultat i formës së çregullt të gurëve. Me këto gurë ndërtohen muratura e 
themelit dhe xokoli të ndërtesës. Gurët duhet të kenë markë jo më të vogël se 20 Mpa. 
Lartësia e rreshtave duhet të jetë 25-30 cm. Radha që pason, ndërtohet mbi një shtreaë llaçi 2-
5 cm të trashë. Vendet bosh në çdo radhë mbushen me gurë të vëgjel dhe llaç.
Në lloin e mureve me gurë të çregullt futen dhe muret me gurë lumi. Muret me gurë të 
çregullt ndahen në mure të thata e në mure me llaç. 
- Mure të thata janë mure me gurë, pa përdorur llaç. Janë mure që janë ndërtuar që në kohra 
të lashta. Për ndërtimin e murit të thatë gurët vendosen në mënyrë të tillë që faqja më e 
madhe të jetë horizontale. Trashësia më e vogël e murit të thatë duhet të jetë 50 cm, lartësia e 
tij 120 cm.
- Mure me llaç perdoren për ndërtimet e themelit, xokolit dhe murit( për ndërtesat me mure 

guri). Në ndërtimet me mure guri të çregullt duhen të mbahen parasysh disa rregulla te 
domosdoshme, të cilat kanë lidhje me qëndrushmërinë e murit si më poshtë:

 muret duhet të jenë vertikal;
 fugat duhet të bëhen sa më të ngushta, kur muret me gurë të çregullt ndërtohen 

pa llaç;
 të mos kenë boshllëqe ndërmjet gurëve, kur muret me gurë të çregullt

ndërtohen pa llaç;
 për qoshet duhet të zgjidhen gurë të mëdhenj, të cilët latohen pak për të 

formuar këndin e nevojshëm;
 muret nuk lejohen të ngarkohen;
 në lartësinë 80-120 cm te murit duhet të ndërtohet nje brez betoni ose një brez

            me 2 rreshta tullash, për të rritur qëndrushmërinë.

c)Muret me gurë të përpunuar përdorin gurë të latuar ose gurë të gdhëndur. Gurë të punuar 
janë ata gurë të cilëve u është dhënë një formë paralelopipedi(gurët e skuadruar). Përmasat e 
gurëve të përpunuar (të gdhëndur ose gjysëm të gdhëndur) duhet të zgjidhen sipas një raporti 
të caktuar, të tri dimensioneve të gurit. 
Muret e skuadruar janë të kushtueshëm pasi duan shumë punë për ti skuadruar.
Muret me gurë të përpunuar ndërtohen me vendosje të çregullt të gurëve, me rrjeshta jo 
plotësisht të rregullta dhe me rrjeshta të rregullta. Çdo rrjesht bën mbulimin e fugave të 
rrjeshti të poshtëm. Trashësia e fugës në faqet e dukshme duhet të jetë 1.5-2 cm 
Qëndrushmëria e këtyre mureve eshtë më e mirë se të gjitha mureve me gurë natyral.  
d)Mure të përzier (gurë dhe materiale të tjera) janë kombinime të gurit me beton, ose të gurit 
me tullën. Kombinimi mund të bëhet në raport të ndryshëm, guri mund të jetë në përqindje 
më të madhe, më të vogël ose të barabartë. Kombinimi i gurit me tulla ndihmon në rritjen e 
rezistencës termike të murit. Kombinimi i gurit me beton bëhet atëherë kur duam që guri të 
krijojë sipërfaqe dekorative. 
Në ndërtime të veçanta kryhen veshje të muraturës me gurë të punuar. Kjo bëhet si për anën 
estetike  ashtu dhe për mbrojtjen nga agjentët atmosferik. Veshja bëhet duke vendosur gurët 
njëri pas tjetrit ose duke i lidhur ato me grepa hekuri. Veshja fillon pasi muri të jetë tharë 
mirë, përdoret llaç çimentoje.
Në hapsirat e këtyre mureve, kur keto hapsira janë të mëdha mbulohen me qemer në formë 
gjysëmrrethi ose parabolike
2. Mure me tulla(te kuqe ose silikate)
a) tulla e kuqe
Tullat nxirren nga pjekja e argjilës në furra. Tullat me argjil të pjekur i rezistojnë mirë 
veprimit të agjentëve atmosferik, temperaturave të larta dhe lagështisë, prandaj përdoren 
gjerësisht në muret dhe shtyllat e ndërtesave qytetare. Tullat përgatiten në forma të rregullta 
dhe me përmasa të sakta. Muratura me këto tulla ndërtohet e drejtë dhe e pastër.
Ndërtimet me qeramike kanë traditë shumë të lashtë. Ato përdoren në të gjitha llojet e 
mureve, pasi forma që ka tulla lejon të zgjidhen problem strukturore nga më të thjeshtat deri 
në më të ndërlikuarat. Muret me tullat kanë qëndrushmëri statike shumë të mirë. Vetitë e 
termoizolimit dhe izolimit janë të mira. Duke u nisur nga izolimi termik, në vendet e ftohta, 
katet e fundit të një ndërtese bëhen 38 cm, megjthëse për të mbajtur peshën që vepron mbi ta 
mjafton trashësia 25 cm. Këtu kemi një rezistencë të tepërt, një mbiharxhim materiali. Për të 
përjashtuar këtë përdoren tulla të lehta, me peshë vëllimore të vogël, me rezistencë të vogël, 
por me aftësi termoizoluse të mirë. Muret me tulla kanë kosto të ulët.
Përmasa standarte të tullave që përdoren janë:
- tulla e plotë dhe tulla me 18 vrima është me përmasa 250x 120x65 mm;
- tulla me 4 vrima është me përmasa 220x110x80 mm;

- tulla me 6 vrima është me përmasa 220x200x120 mm;
Rezistenca mekanike e tullave përcaktohet nga marka e tyre: 35, 50, 75, 100, 125, 150. Për 
ndërtimin e murit me tulla përdoret llaç gëlqere, llaç bastard dhe llaç çimento. Lloji i llaçit 
varet nga rezistenca që duhet të ketë muratura, market e llaçit janë: 4, 10, 25, 50, 75, 100. 
Llaçet me markë 8 nuk përdoren në ndërtimin e mureve në ambjente me lagështi.
b) tulla silikate
Përveç tullave prej qeramike, në ndërtim përdoren dhe tulla silikate, të cilat si dhe tullat me 
argjil përgatiten në forma të rregullta dhe me përmasa të sakta.
Përmasat dhe format i ka njelloj si tulla prej qeramike dhe kërkon punë të kujdesshme në 
zbatim. Kjo lloj tulle ka markën 10-15, është e fortë, më pakë poroze se tulla prej argjile. Kjo 
muraturë nuk suvatohet. E meta e tyre është se kanë peshë të madhe dhe veti jo shumë të mirë 
termoizoluse. Këto tulla kanë qëndrushmëri të mirë ndaj ngricave.
Në ndërtimin e një muri tulle, një rëndësi ka llaçi që përdoret në muraturë. Llaçi, së pari, 
shërben për lidhjen e tullave midis tyre dhe së dyti, ai e shpërndan njëtrajtësisht ngarkesën 
nga njëri rrjesht tek tjetri. Njëtrajtshmëria e shpërndarjes së ngarkesës varet nga gatimi i mirë 
i llaçit dhe nga mbushja e plotë e fugës. Përveç forcave vertikale, në fugat e muraturës lindin 
edhe forca horizontale shtytëse, që ndihmojnë në ndarjen e murit në shtylla të vogla 12x12 
cm. Rezistenca e murit kundrejt këtyre forcave mund të zmadhohet duke rritur markën e 
llaçit. Rezistenca e muraturës varet edhe nga lidhja e mirë e tullës midis tyre, nga mbulimi i 
fugave të njërit rrjesht me rrjeshtin tjetër. Përdorimi me shumicë në muraturë i tullave jo të 
plota (1/2, 1/3, 3/4 e tullës) shkakton një lidhje jo të mirë midis tullave.
Sipas trashësisë, muret me tulla mund të jenë:

a) me trashësi gjysëmtulle;
b) me trashësi një tullë 25 cm;
c) më trashësi një tullë e gjysëm 38 cm;
d) me trashësi dy tulla 51 cm

3. Mure me blloqe të vogla
 Blloqet e vogla mund të jenë të plota ose me boshllëqe, përgatiten prej qeramike, prej betony 
të lehtë, prej formacioneve të lehta natyrale etj. Blloqet e vogla janë 15-25 cm. Fugat në këto 
mure do të jenë më pakë dhe rezistenca e murit arin 11-18 % të rezistencëc së bllokut. Në 
muret me blloqe, me qëllim që të kemi sa më pak thyerje dhe një lidhje të mirë të blloqeve 
midis tyre. 
Muret e ndërtuara me blloqe qeramike janë të qëndrushme ndaj lagështisë, ndaj veprimeve 
atmosferike, kanë aftësi termoizoluse dhe peshë të vogël. Këto mure mund të përdoren edhe 
për ndërtimin e dy kateve të fundit të ndërtesës.
Muret e ndërtuara me blloqe me boshllëqe kanë aftësi termoizoluese, por e meta kryesore e 
tyre është mundësia e depërtimit dhe e kondensimit të avujve të ujit në sipërfaqen e 
boshllëqeve, duke krijuar lagështirë në muraturë.
Blloqet me boshllëqe prej qeramike, mund të bëhen me përmasa shumë më të mëdha se të 
tulles. Boshllëqet lejojnë pjekjen e mirë të tyre. Në përgjithsi muret me blloqe me boshllëqe 
duhet te suvatohen nga të dy anët.
Përdorimi i blloqe të vogla përmirson ndërtimin e mureve.
Blloqet e vogla që përgatiten me beton të lehtë, si mbushës kanë material poroz natyral ose 
artificial, shllak të furrënaltave et. Me këto blloqe mund të ndërtohen mure me trashësi 20 cm 
dhe 40 cm.
4. Mure me dru
Ndërtesat me mure druri janë të zhvilluara ne vendet me pyje dhe klimë të ftohtë. Në vendin 
tonë këto ndërtesa përdoren shumë rrallë dhe në shumicën e rasteve me karakter të 
përkohshëm. Druri është një material i mirë ndërtimi, pasi ka soliditet të mjaftushëm, aftësi 
termoizoluse dhe përpunohet lehtë. Me qëllim që të kursehet lenda e drurit ndërtesat 

projektohen dhe ndërtohen me element të parapërgatitur, të cilët montohen dhe çmontohen 
lehtë.
Në varësi të llojit të materialit dhe të sistemit konstruktiv që përdoret, dallojmë këto mure 
prej druri:

a) mure me trarë të rrumbullakët,
b) mure me binarë,
c) mure me dërrasa,
d) mure me skelet prej druri dhe mbushje me material të lehtë termoizolues.

a) Mure me trarë të rrumbullakët, ndërtohen thjeshtë dhe me pak mjete. Këto mure dallohen 
për jetë të gjatë, për aftësi termoizoluse dhe për harxhimin pa masë të lëndës së drurit. 
Meqënëse muret e ndërtuara me trarë të rrumbullakët , gjatë proçesit të tharjes formojnë të 
çara, të cilat depërtojnë erën dhe shiun, ato vishen në anën e jashtme me dërrasa dhe nga 
brënda suvatohen.
b) Mure me binarë, ndërtohen më shpejtë se muret me trarë të rrumbullakët, pasi binarët 
kanë përmasa të njëjta gjatë gjithë gjatësisë së tyre. Trashësia e binarëve varet nga kushtet 
klimatike dhe nga mënyra e veshjes së sipërfaqes së brëndshme dhe të jashtme. 
c) Mure me dërrasa, këto mure ndërtohen me vendosjen e dërrasave vertikalisht njëra pas 
tjetrës duke i lidhur midis tyre me anen e pjesëve të dala dhe të kanaleve. Për të mbrojtur 
murin nga shiu dhe depërtimi i erës, ai vishet me dërrasa në drejtim horizontal ose në drejtim
vertikal. Në anën e brëndshme suvatimi bëhet mbi një rrjetë me listela ose mbi një rjetë teli.
d) Mure me skelet prej druri dhe mbushje me material të lehtë termoizolues, ndërtohen 
ndërtesa një dhe dy katëshe. Në krahasim me mure me trarë të rrumbullakët, mure me binarë 
dhe mure me dërrasa, muret me skelet prej druri dhe mbushje me material të lehtë 
termoizolues janë më të lehta në ndërtim dhe harxhojnë shumë më pak lëndë druri.
E meta e këtyre mureve eshtë  ulja e mbushësit (kur përdoret mbushës i shkrifët), e cila 
shkakton zvogëlimin e izolimit termik në ndërtesë.
Për të mënjanuar këtë të metë, në vend të mbushësit të shkrifët, përdoren pllaka termoizoluse, 
si pupulit, shkumë plastike etj.
5.Mure me qerpiç
Muret prej qerpiç në vendin tonë janë ndërtuar para çlirimit. Ndërtimi i murit me qerpiç nuk 
ka ndonjë ndryshim të madh nga ndërtimi i murit me tulla. Përmasat e qerpiçit bëhen më të 
mëdha dhe meqënëse rezistenca në shtypje e tyre eshtë e vogël, ndërtohen mure më të trashë 
se ato me tulla. Muret me qerpiç duhet të mbrohen nga lagështia si gjatë ndërtimit ashtu edhe 
gjatë shfrytëzimit të ndërtesës. Për këtë qëllim karabinaja ndërtohet gjatë muajit më të thatë të 
vitit. Për mbrojtjen e murit me qerpiç nga lagështia që mund të krijohet në dysheme, 
realizohen dy reshta me tulla duke vendosur mbi xokol. Midis murit dhe xokolit nuk duhet të 
krijohet dhëmb, i cili mban lagështirë. Muri duhet të dalë 2 cm përpara xokolit që te mos 
krijohet lagështi në të. Në këto mure për të rritur qëndrushmërinë gjatë ndërtimit vendosen 
breza druri. Për suvatimin e mureve me qërpiç përdoret llaç argili, llaç gëlqere ose llaç 
bastard.
6. Mure me panele
Janë mure me përmasa të mëdha. Në vendin tonë këto mure janë përdorur në mënyrë masive 
në ndërtesa të mëdha industrial në formën e paneleve brinjore me përmasa 90x 600 cm ose 
120x600 cm dhe me trashësi 15 cm. Muret me panele përdoren në ndërtesat njëkatëshe dhe 
në ndërtesat shumëkatëshe. Panelet prodhohen me gjatësi l =600 cm(sa hapi i kolonave), për 
të pasur mundësi të mbërthehen mbas kolonave të skeletit të ndërtesës. Sipas trashësisë dhe 
aftësisë termoizoluese panelet në ndërtesat njëkatëshe dhe shumëkatëshe industriale mund të 
jenë të ngrohta ose të ftohta. Muret me panele mund të jenë të plota ose me vrima për dritare. 
Lidhja e paneleve me kolonat e skeletit prej betonarmeje bëhet me saldim ose me shtrëngimin 
e bulonave, që lidh pllakën e panelit me profilin e kollonës. Për të realizuar mbështetjen 

vertikale të paneleve mbi dritare në pllakat e kollonës saldohen konsola metalik 
tip“L”ose“T”, për të mbajtur dhe fiksuar panelet. Ndërtimi me këto elemente kalon në dy 
faza: 

a) përgatitjen e elementeve;
b)  montimi e tyre në objekt;

7. Mure me tulla qeramike me vrima(mur ndarës)
Këto mure janë me trashësi 6, 8, 12 dhe 20cm. Muret me trashësi 6 cm ndërtohen me tulla të 
holla. Lidhja bëhet me llaç çimentoje. Muret me trashësi 8 cm ndërtohen me tulla me 4 
vrima. Muret me trashësi 12 cm ndërtohen me tulla me 6 vrima. Muret me trashësi 20 cm 
ndërtohen me tulla me 6 vrima. Këto mure përdoren për ndarjen e apartamenteve, për ndarjen 
e loxhave me mjedisin e brendshëm. Me këto mure ndërtohet deri në lartësi 3-3.5 m, për 
lartësi 3,5 – 4m muret forcohen me pilastra. Në pjesët ku muret bashkohen me ndërkatin, ose 
me muret kryesor, për arsye estetike, akustike dhe lidhje të mirë me muret kryesore, lihen 
dhëmbëzime, kanale, kunja hekuri ose gozhdë të mëdha. Për të patur një lidhje sa më të mirë 
të suvasë me tulla, sipërfaqja e tyre bëhet me kanale të vogla. Fillimi i murit bëhet mbi llaç 
çimento ose mbi asfalt. 
8. Mure me blloqe të mëdha betoni të lehtë(ndarës)
Betoni i lehtë që përdoret për përgatitjen e këtyre blloqeve ka peshë vëllimore nga 0.7 deri në 
1.7 ton/ml. Blloqet prej betoni me peshë 0.7 deri në 1.0 ton/ml, përgatiten të plota, ndërsa kur 
përdoret beton me peshë 1.0 deri në 1.7 ton/ml përgatiten me boshllëqe.
Përmasat e blloqeve mund të jenë me trashësi nga 6 deri ne 10 cm, gjatësia nga 40 deri në 
100 cm dhe gjerësa nga 20 deri në 50 cm.
Që fugat e njërit rrjesht të mos bien mbi fugat e rrjeshtit tjetër prodhohen edhe gjysëm blloqe.
Vrimat e blloqeve është mirë të mos kalojnë tejpërtej. Për ndërtimin e murit përdoret llaç 
çimento, duke i bërë fugat horizontale dhe vertikale me trashësi 1 cm.
Lidhja me muret mund të bëhet me kanal ose me anë të ankorimit, të cilat mund të përgatiten 
prej hekuri, pllakë me seksion 20x2mm ose 30x2mm, ose me hekur të rrumbullakët me ȹ 
6mm, duke i vendosur në çdo fugë. Me ankora të tilla bëhet edhe lidhja e murit me kasën e 
derës. Qëndrushmëria e murit varet jo vetëm nga lidhja e blloqeve midis tyre, por edhe nga 
lidhja e murit ndarës me muret, me tavanin dhe dyshemenë. Muret me blloqe prej betoni të 
lehtë suvatohen nga të dy anët.
9. Mure me prizma xhami (mure ndarës)
Prizmat prej xhami që përdoren në ndërtimin e këtyre mureve, bëhen bosh brënda. Forma e 
tyre bëhet me bazë katrore, katërkëndësh këndrejtë ose rrethore.
Dimensionimi i prizmave sipas forms së bazës janë si më poshtë:  

a) Prizmat me bazë katrore, përgatiten me përmasa nga 16x16cm deri 24x24cm, me 
 trashësi nga 2 deri në 10 cm.

     b)   Prizmat me bazë katërkëndësh, këndrejtë, përgatiten me përmasa nga 11x24cm
            deri 16x24cm, me  trashësi nga 2 deri në 10 cm.

c) Prizmat me bazë rrethore, përgatiten me përmasa me diametër 16 deri në 24cm, me  
trashësi nga 2 deri në 10 cm.

Qëndrushmëria e mureve me prizma xhami sigurohet me anën e armimit, prandaj anët e 
prizmave bëhen me kanal për të krijuar vëndin e vendosjes së llaçit dhe të hekurit. Përdorimi 
i prizmave të xhamit me tashësi 10 cm, ndërtohen mure me përmasa 400x250 cm. Për të 
ndërtuar sipërfaqe më të mëdha eshtë i domozdoshëm ndërtimi i një skeleti prej betonarmeje.
Zakonisht muret me prizma xhami përdoren për të ndriçuar ambiente që nuk marin dritë 
drejtpërdrejt. Rezistenca termike e këtyre mureve varet nga trashësia e prizmave dhe 
përmasat e tyre. Këto mure nuk kanë akustik të mirë.
Lidhja e murit ndarës në të gjitha anët mund të bëhet me kanal ose me profil metalik. Kur 
kanali ose profile është më i gjërë se trashësia e prizmave, mbushja bëhet me shirit gome ose 

plasmasi.
Në rast se në mur ka hapsira dere, në kasën metalike vendosen shufra hekuri, të cilat lidhen 
me armaturën e murit.
10. Mure me rrjetë teli  (mure ndarës)
Këto mure, si bazë në ndërtimin e tyre kanë rrjetin e telit. Në fillim ndërtohet një skelet prej 
druri ose metalik, i cili lidhet me muret anësore, me dyshemenë dhe me tavanin. Skeleti 
metalik bëhet me shufra të rrumbullakta ȹ 5mm deri në ȹ 8mm duke krijuar kuadrate jo më 
të mëdha se 50x50 mm
Rrjeta e telit që shërben për mbajtjen e llaçit përgatitet me tel ȹ 0.8mm deri në ȹ 1mm dhe 
me kuadrat 10x10mm ose 20x20mm. Kjo rrjetë qepet përsëri me tel në skeletin metalik ose 
prej druri. Rrjeta vendoset nga njëra anë ose nga të dy anët. Suvatimi mbi këtë rrjetë teli 
bëhet njelloj si suvatimi i tavanit me kallama ose mbi rrjetë teli.

 15.3  Lidhja e murit me themelin

Më poshtë po japim vizatimet e mureve të brendshme, të jashtme dhe lidhjet e murit
a) gjysëm tulle;
b) një tullë;
c) mur me hapsirë në mes

                     
Lidhja e murit me themelin realizohet me detajet e paraqitura në figurën

Tema mësimore nr.16 Njohuri për ndërkatet dhe elemente të projektimit të 
tyre                                    

   16.1 Njohuri të përgjitshme

Ndërkatet(ose soleta) janë elemente konstruktive mbajtëse, kufizuese dhe mbuluese të një 
ndërtese. Si elemente horizontal ato ndajnë ndërtesën në kate, marrin ngarkesën 
shfrytëzuse(peshën e njerëzve, të mobiljeve, etj) dhe së bashku me peshën vetjake e 
transmetojnë në muret ose trarët e skeletit. Ndërkatet gjithashtu luajnë rolin e diafragmave 
horizontale, që rritin qëndrushmërinë e konstruksionit të ndërtesës në tërësi.
Ndërkatet duhet të jenë:

a) rezistente, d.m.th. të mbajnë pa u shkatërruar ngarkesën që veprojnë në to. Madhësia 
e ngarkesës shfrytëzuse, përcaktohet në varësi me qëllimin e ambjentit dhe me 
karakterin e paisjeve te vendosura në to;

b) të qëndrushme, që nën veprimin e ngarkesave të mos japin ulje më të mëdha se uljet 
e lejuara dhe nën veprimin e forcave dinamike (puna e makinave, levizja e njerëzve 

THEMELET DHE MURET DETAJE 

hidroizolimi

toke e 
kompaktesuar 

etj)të mos lëkunden.
c) të industrializuara, që të ndërtohen me një numër sa më të vogël elementësh të 

standartizuara, të përgatitura në uzinë;
d) të holla, sepse ndërkatet me trashësi të madhe rrisin vëllimin e ndërtesës dhe si 

rrjedhim dhe koston e saj. Me trashësi të ndërkatit kuptohet largësia nga sipërfaqja e 
dyshemesë së mbaruar deri në sipërfaqen e tavanit. Në ndërkatin me trarë, kjo trashësi 
merret deri në sipërfaqen e poshtme të tyre;

e) të qëndrushme ndaj veprimit të zjarrit, shkalla e djegshmërisë së ndërkatit duhet  
t’i përgjigjet asaj të ndërtesës;

f) rezistente ndaj transmetimit të zërit dhe zhurmave, madhësia e nevojshme e kësaj 
rezistence varet kryesisht nga qëllimi i ambjenteve që ndan ndërkëti;

g) rezistente ndaj transmetimit të nxehtësisë, madhësia e nevojshme e kësaj rezistence 
varet kryesisht nga qëllimi i ambjenteve që ndan ndërkëti. Kur ambjentet që ndahen 
nga ndërkati kanë temperaturë të njejtë, termoizolimi në ndërkat nuk nevoitet;

h) të jenë të padepërtushme nga uji në mjediset me lagështirë si p.sh. në nyjet 
hidrosanitare etj;

i) të jenë të padepërtushme nga gazet në mjedise me përdorime gazrash;
j) të jenë ekonomike, d.m.th. për ndërtimin e tyre të përdoren sa më pak materiale 

defiçitare; 
k) të jenë me konstruksioni të  thjeshtë.

Në konsruksionin mbajtës të ndërkateve dallojmë elementët kryesore mbajtëse dhe elementët 
kufizuse.
Në varësi të skemës konstruktive, ndërkatet ndahen ne:

1) ndërkate me trarë, elementët mbajtëse janë trarët, të cilët vendosen paralel dhe në 
largësi të caktuar nga njëri tjetri. Ndërkatet me trarë këshillohen të përdoren në 
mbulimin e hapësirave të mëdha;

2) ndërkate pa trarë
Pjesë përbërëse e ndërkatit janë:

a)  dyshemeja; në ndërkatet e nënçatisë nuk ndërtohet dysheme, në rastet kur ky 
 mjedis nuk banohet.

b)  tavanet; në ndërkatet e katit përdhe ose në podrum nuk ndërtojmë tavan. 

16.2. Llojet e ndërkateve

Sipas materialit me të cilin ndërtohet konstruksioni mbajtës, ndërkati ndahet në:
I) Ndërkate me trarë prej druri;

          II) Ndërkate me konstruksione betonarmeje monolite;
       III) Ndërkate me elementë të parapërgatitur prej betonarmeje;
         IV) Ndërkate me trarë metalikë.

I)Ndërkatet me trarë prej druri kanë mjaft të meta: harxhojnë shumë lëndë druri, kanë 
qëndrushmëri dhe rezistencë të vogël, digjen dhe kalben lehtë. Përdoren në ndërtesat me 
konstruksion druri, në ndërtesat e ulta dhe në ato me karakter të përkohshëm. Këto ndërkate 
shpesh quhen ndërkate dyfishe.
Elementët konstruktiv të këtyre ndërkate janë:

a) Trarët;
b) Mbushja midis trarëve;
c) Dyshemeja;
d) Tavani;

a)Trarët bëhen prej drurit të pishës me lagështi jo më të madhe se 18%. Seksioni i traut mund 

të jetë i rrumbullakët, katror ose katërkëndësh këndrejtë. Lartësia e seksionit të traut 
përcaktohet nga llogaritja, por për orientim merret sa 1/20 ose 1/25 e hapsirës që mbulon. 
Hapsira maksimale për trarët e drurit pranohet 5 deri 5,5 m. Largësia aks më aks midis 
trarëve të rrumbullakët zakonisht merret 60 - 100 cm dhe midis trarëve me dërrasa merret 60 
– 80 cm. Kjo largësi varet nga hapsira që mbulohet dhe nga lloi i shtresës mbushëse midis 
trarëve. Rëndësi të madhe në këto ndërkate ka mbështetja e trarëve në mur. Në vendet 
sizmike trarët lidhen me murin, ankorimi bëhet me hekur pllakë, i cili fiksohet nga njëra anë 
në tra dhe nga ana tjetër futet në mur.
b) Mbushja midis trarëve mund të bëhet në mënyra të ndryshme: midis trarëve vendoset një 
shtresë me dërrasa që mbështeten në listela 4 x 4 cm të mbërthyera në anët e trarëve. Mbi 
shtresën me dërrasa vendosen një shtresë e hollë prej argjili të majmë e përzier me rërë, e cila 
shërben për të mbyllur të çarat, të izoloj zërin dhe të mbrojë lagështirën.
Në vend të kësaj shtrese mund të vendoset edhe karton të bitumuar. 
Për izolimin e zërit dhe izolimin termik, mbi shtresën e argjilit të majmë të përzier me rërë 
vendoset materiali i lehtë (tallash i mineralizuar, troftë, etj.).
c) Dyshemeja përbëhet nga dy shtresa. Për të patur një izolim të zërit sa më të mirë nga ana e 
ndërkatit, shtresa e dyshemesë nuk duhet të mbështetet drejtpërdrejt mbi trarë, por mbi një 
material elastik. Për këtë qëllim dyshemeja bëhet me dy shtresa. Shtresa e parë ndërtohet me 
dërrasa të vendosura larg njëra – tjetrës, të cilat mbështeten butë mbi trarët me anën e 
materialit elastik. Shtresa e dytë, dyshemeja e pastër (parket ose dërrasa) mbështetet mbi 
shtresën e parë.
d) Tavani në këto ndërkate mund të ndërtohet me dërrasa të holla, të vendosura afër njëra – 
tjetrës, duke mbyllur fuga midis tyre me listela. Trarët prej druri shërbejnë për të marrë 
ngarkesat, që veprojnë mbi dysheme, ndërsa dërrasat marrin vetëm peshën e tavanit. Mënyra 
që është përdorur më shumë për ndërtimin e tavanit në këto lloj ndërkati, është shtresa me 
rrjetë teli ose me listela, kallama dhe suva.

II)Ndërkate me konstruksione betonarmeje monolite përdoren në ndërtesa industriale dhe 
shoqërore, kur në to veprojnë forca të mëdha dinamike.
Ndërtimi i ndërkateve monolite prej betonarmeje sot kufizohet shumë, sepse këto kanë shumë 
të meta të cilat po i radhisim më poshtë:

a) harxhojnë shumë material për kallëp dhe për mbështetjen e tij;
b) për përgatitjen e kallëpeve e të armaturës së hekurit dhe derdhjen e betonit kërkohet 

shumë punë dhe kohë;
c) heqja e kallëpeve mund të bëhet vetëm pas ngurtësimit të betonit;
d) pesha vëllimore e ndërkateve është e madhe;
e) kanë rezistencë të vogël ndaj transmetimit të nxehtësisë dhe zërit;
f) kanë kosto të lartë;

Llojet më kryesore të ndërkateve monolite prej betonarmeje janë:
1) ndërkate në formë pllake;
2) ndërkate brinjore;
3) ndërkate me tulla me vrima;
4) ndërkate tip kërpudhë.

Forma më e thjeshtë e këtyre ndërkateve është ndërkati pllakë. 
Ky ndërkat në varësi të peshës shfrytëzuse mund të bëhet me trashësi 6-10 cm dhe mbulon 
hapsira nga 1.5-3 m. Një ndërkat i tillë llogaritet duke marrë një rrip me gjerësi 1m në drejtim 
të hapsirës më të vogël dhe duke e pranuar atë si një tra të mbështetur në dy anët dhe të 
ngarkuar njëtrajtësisht.
Kur ndërkati pllakë vendoset mbi disa ambjente me hapsirë të njëjtë dhe mbështetet në mure 

mbajtëse, ajo mund të mbulojë hapsira deri në 4 m, sepse rripi në këtë rast, llogaritet si tra i 
vazhduar. Për hapsira mbi 3 m mbulimi me ndërkat pllakë nuk është i leverdisshëm, pasi 
pllaka duhet të bëhet e trashë, duke rritur në këtë mënyrë peshën e saj dhe harxhimin në beton 
dhe hekur. Në këto raste ndërtohen ndërkate brinjore.
Në ndërkatet brinjore 50-70 % të betonit e merr pllaka që mbulon trarët. Zvogëlimi i largësisë 
midis trarëve dhe përmasave të tyre, krijon mundësinë e hollimit të pllakës, duke ulur në 
njëfarë shkalle harxhimin e betonit.
Një nga të metat kryesore në trarët brinjor është tavani jo i rafshët. Nëpër qoshet që formohen 
midis trarëve mblidhen pislliqe dhe në shumë raste pamja e tavanit është e shëmtuar. 
Ndërtimi i kallëpit në këto soleta është i vështirë.
Ndërtimi i një ndërkati me sipërfaqe të rafshët në pjesën  e poshtme të saj, jo vetëm që krijon 
një tavan të pastër, por dhe kallëpi i derdhjes thjeshtohet shumë. Për këtë qëllim përdoren 
soleta me brinjë të dendura, ku boshllëqet midis brinjëve mbushen me tulla me boshllëqe. 
Këto ndërkate quhen ndërkate me tulla me vrima.
Kur hapsira dhe ngarkesa mbi ndërkat nuk është e madhe, trarët e hollë formohen vetëm në 
drejtimin e hapsirës më të shkurtër.
Për ngarkesa dhe hapsira të mëdha, në rast se rezistenca dhe qëndrushmëria e ndërkatit nuk 
arrihet me rritjen e lartësisë së trarëve, përdoret vendosja e trarëve në të dy drejtimet. Kutitë 
që formohen nga kryqëzimi i trarëve mbushen me tulla me vrima.
Në ndërkatet pa trarë ose tip kërpudhë pllaka mbështetet mbi kokat e zgjeruara të 
shtyllave, që kanë formë kërpudhe ose trung piramide. Quhen tip kërpudhë, pasi shtyllat që 
mbajnë pllakën së bashku me zgjerimin e kokës së tyre, kanë formën e kërpudhës. Këto 
ndërkate janë të thjeshta në ndërtim, përdoren në rastet kur ngarkesa shfrytëzuese është e 
madhe. Trashësia e pllakës mund të varjoj nga 15- 30 cm.

III)Ndërkate me elementë të parapërgatitur prej betonarmeje. Përdorimi i elementeve të 
parapërgatitura për ndërtimin e ndërkateve ka këto anë të mira:
     1) shkurtojnë afatin e ndërtimit;
     2) kursehet fuqia punëtore;
     3) kursehet lënda e drurit;
     4) kursehet hekuri dhe çimentoja;
     5) ndërtohet në çdo stinë të vitit;
Këto ndërkate ndahen në katër grupe kryesore:
     a)  ndërkate me trarë të parapërgatitur;
     b)  ndërkate me panele të ngushta me peshë deri 0.5 ton;
     c)  ndërkate me panele të gjëra me peshë deri 2 ton;
     d) ndërkate me panele të mëdha me sipërfaqe 20-30 m2 dhe peshë 3-5 ton;
 a) Ndërkate me trarë të parapërgatitur, dallohen për konstruksion të thjeshtë dhe peshë të 
vogël. Nga llojet më të përdorshme të soletave me trarë të parapërgatitur mund të përmëndim:
      1)  ndërkate vetëm me trarë të parapërgatitur prej betonarmeje;
      2)  ndërkate prej qeramike të armuar;
      3)  ndërkate me trarë prej betonarmeje dhe me mbushje midis tyre.
Për zgjidhjen e tipit dhe përmasave të elementëve duhet të nisemi nga këto faktorë:

a) elementët duhet të jenë të përshtatshëm për përgatitje;
b) forma e tyre duhet të jetë e tillë që kallëpët të ndërtohen lehtë;
c) derdhja dhe nxjerrja e tyre nga kallëpi të bëhet pa vonesë;
d) pesha e elementëve duhet ti përgjigjet fuqisë ngritëse të mekanizmave që përdoren në 

vendin e ndërtimit.
b) Ndërkate me panele të ngushta me peshë deri 0.5 ton, kanë forma të shumta, por 
përdoren më shumë: panelet e ngushta në formë govate. Me panele në formë govatë mund të 

ndërtohen ndërkate, jo vetëm me sipërfaqe të rrafshët nga të dy anët, por edhe me izolim të 
mirë të zërit. Për këtë qëllim ndërtohet një soletë dyfishe, në mes të së cilës krijohet një 
shtresë e pandërprerë me ajër.
Panelet sipas mënyrës së përgatitjes ndahen në dy grupe:

a) Panele prej betonarmeje me armaturë të zakonshme;
b) Panele prej betonarmeje me armatutë të paranderur;

c) Ndërkate me panele të gjëra me peshë deri 2 ton,  rrisin shkallën e industrializimit në 
ndërtimin e ndërkateve. Këto panele janë përsëritja disa herë e paneleve të ngushta, sa të 
përgatiten dhe të vendosen tri panele të ngushta në formë govate, përgatitet dhe vendoset një 
panel sa gjerësia e tri paneleve të ngushta të marra së bashku. Për vendosjen e këtyre 
paneleve në objekt përdoren vinça me fuqi ngritëse deri 2 ton.
d) Ndërkate me panele të mëdha me peshë deri 3-5 ton, mbulojnë sipërfaqë 20-30 m2. Me 
këto panele arrihet një industrializim i lartë në ndërtimin e ndërkateve.
Sipas konstruksionit, këto panele mund të jenë:

1) Panele shatri që mbulojnë sipërfaqe katërkëndëshe;
2) Panele me vrima që kanë sipërfaqe të rafshët sipër dhe poshtë, përgatiten me përmasat 

e dhomave;
3) Panele brinjore që dallohen nga panelet e tjera vetëm nga madhësia e tyre.

IV) Ndërkatet me trarë metalik përdoren kryesisht në ndërtesat me skelet metalik. E meta 
kryesore e këtyre ndërkateve është harxhimi i madh i hekurit. Profili i traut metalik që 
përdoret më shumë në ndërtimin e këtyre ndërkateve është “I”. Për të paksuar hekurin sot 
përdoren gjerësisht trarë të profiluar me mure të holla ose fletë metalike të stampuara. 
Që trau të mos ndryshket në vendin ku është në kontakt me murin, lyhet me qumësht 
çimentoje ose me bitum. Konstruksioni mbushës që vendosen midis trarëve mund të jetë i 
djegshëm, gjysëm i djegshëm dhe i padjegshëm. Mbushja e djegshme bëhet kryesisht me 
lëndë druri që është e lehtë, por që digjet dhe kalbet shpejtë.
Mbushja e padjegshme mund të bëhet monolite prej betoni ose prej betonarmeje.
Për të kursyer harxhimin e metalit dhe për të rritur shpejtësinë e ndërtimit, sot përdoren soleta 
me fletë metalike të stampuara. 
Sipas hapsirës që mbulohet, mbi këtë fletë mund të mos hidhet beton, ose mund të hidhet një 
shtresë e hollë.
Më poshtë po japim soleta të ndryshme që përdoren në ndërtim

Më poshtë po japim nje ndërtesë shumëkatëshe ku dalin në pah muret kollonat dhe soletat


